
REDAKSIONEEL

Hierdie bekende spreekwoord is afgelei uit die son de
valgebeure (vgl. Gén. 3:913) toe God by die mens 

wou weet waarom hy ongehoorsaam was. Adam was 
nie bereid om verantwoordelikheid vir hul onge hoor
saam heid te neem nie en het die vinger na Eva ge wys. 
Op haar beurt het sy verontskuldigend geantwoord dat 
dit eintlik die slang was wat haar verlei het. Ons ge bruik 
hierdie spreekwoord wanneer ons wil aantoon dat ie
mand nie bereid is om verantwoordelikheid te aanvaar 
vir iets wat verkeerd geloop het nie, maar die skuld op 
iemand anders afskuif.

Blaamverskuiwing
Die blaamverskuiwing van Adam en Eva het ’n spreek
woord in die volksmond geword, omdat dit nie tot 
Adam en Eva beperk sou bly nie. Soos die sonde, het die 
ge neigd heid tot blaamverskuiwing wat in die Paradys 
kop uitgesteek het, tot alle mense deurgesuur sodat dit 
’n patroon sou word wat die mens se optrede kenmerk 
en daarom so goed deur hierdie spreekwoord beskryf 
word. Die mens is van nature geneig om nie verant
woor delikheid vir sy eie sonde te aanvaar nie. 

Ons oefen selfs hierdie patroon by ons kinders 
in wan neer hulle byvoorbeeld van die fiets af val 
om dat hulle nie gekyk het waar hulle ry nie en 
ons reageer met: Die stoute fiets het jou afgegooi! 

Wanneer hulle bietjie groter word, oefen ons hulle verder 
in hierdie tegniek wanneer ons hulle leer om die rede 
vir hul swak punte by die onderwysers te soek of om 
die skuld vir hul swak optrede op iemand anders te pak. 
Uiteindelik word hulle groot en sit ons met ’n geslag wat 
nooit verantwoordelikheid vir hul eie tekortkominge 
en foute neem nie, maar wat daaraan gewoond is om 
“apartheid” vir alles te blameer.

Hierdie patroon van blaamverskuiwing is ook in baie 
mense se geestelike optrede sigbaar. Nou is dit net nie 
meer die “fiets” wat my afgegooi het nie, maar die “dui
wel” wat my laat sondig het. Die ou slang en sy demoniese 

trawante kry die skuld vir alles wat in my lewe verkeerd 
gaan. Hy skuil oral en “bind” mense (selfs gelowiges) 
op verskillende maniere. In die lig hiervan het iemand 
een keer die opmerking teenoor my gemaak dat iemand 
wat ’n tongring dra God nie kan loof nie, want Satan 
“bind” as’t ware die tong van so ’n persoon sodat dit in 
sy diens staan.

Party mense maak selfs video’s wat gelowiges aan spoor 
om die duiwel op die brandstapel te ver brand. Hu we liks
probleme, rebelse kinders, ’n op vlieënde persoonlikheid 
of watter ander sonde ook al, word voor die deur gelê 
van daardie demone wat in sekere skilderye, beeldjies, 
kunswerke of selfs videospeletjies in my huis skuil. As 
jy hulle op hierdie manier in jou huis toelaat, moet jy 
verwag dat hulle met hul bose tentakels beheer van jou 
lewe gaan oorneem. Die oplossing is eenvoudig: Ver
nie tig hierdie dinge en Satan sal van jou wyk! 

Groot is die ontnugtering egter wanneer derdui
sende rande se kunswerke in rook opgaan en my 
huwelik steeds aan skerwe lê. As dit maar net so 
maklik was om van my probleme ontslae te raak!

Miskenning van die ander vyande
Een van die redes vir hierdie soort denke, is dat daar 
nie rekening gehou word met die feit dat gelowiges in 
werklikheid meer as een vyand het nie. Die Dordtse 
Leer reëls1 stel duidelik dat gelowiges drie vyande het 
waarmee voortdurend rekening gehou moet word: “die 
vlees, die wêreld en Satan”. Die “vlees” verwys na ons 
ou, sondige natuur. Hieroor leer die Dordtse Leerreëls 
dat elkeen wat deur die Gees wederbaar en van die 
heerskappy van die sonde verlos is, “in hierdie lewe 
nie geheel en al van die vlees en die liggaam van die 
sonde” ontslae is nie (DL 5.1). Die “wêreld” verwys na 
alle ongelowiges met hul goddelose praktyke, gewoontes 
en begeertes wat ’n invloed op gelowiges uitoefen in ’n 
poging om hulle van God te vervreem.

Adam sê dis Eva en Eva sê  
dis die slang
Ds. Schalk Strauss

________________________________________________________________

1 Leerstuk 5 par. 4.

Wie Satan die skuld vir alles wil gee terwyl hy die ander 
twee vyande misken of ignoreer, is soos ’n rugbyspeler 
wat slegs op die teenstander voor hom fokus en dan 
van die kant af deur ’n ander opponent katswink ge
duik word. 

Gebrekkige soteriologie2 
Die belangrikste rede vir hierdie blaamverskuiwing is 
egter ’n gebrekkige soteriologie. Wanneer gelowiges se 
verstaan van die verlossingswerk van Jesus Christus te 
kort skiet, trap hulle maklik in een van twee slaggate: Óf 
hulle ken aan Satan meer mag toe as wat hom toekom, 
óf hulle verhef die mens tot medewerker wat deur sy 
optrede tot sy verlossing uit die kloue van Satan en sy 
bose magte moet bydra. 

Wanneer ons nie oortuig is dat Satan volledig deur Chris
tus verslaan en gebind is nie, lyk sy spiere ewe skielik 
baie groter as wat dit werklik is. Dan verander hy van ’n 
dodelik gewonde, brullende leeu tot ’n springlewendige 
brullende leeu met die vermoë om selfs God se kinders 
uit sy hand te ruk en in sy mag te kry. Hy raak ’n vyand 
wat so groot en sterk is dat Christus hom nie sonder 
ons hulp kan verslaan nie. As ons nie ons kant bring en 
die skilderye verbrand of die tongringe verwyder nie, 
sal ons sy gevangenes bly.

Volledige oorwinning
Hierteenoor getuig die Skrif dat Christus se verlos sings
werk volledig is. Hy het nie ons hulp nodig nie. Wie in 
Hom glo en deur die Gees onder sy heerskappy staan, 
deel in sy oorwinning. In Christus trek die Here saam 
met ons om vir ons teen ons vyande te stry en aan ons 
die oorwinning te gee (vgl. Deut. 20:4). As Middelaar 
het Christus in ons plek die oorwinning oor elkeen van 
hierdie drie doodsvyande behaal. 

Romeine 6:6 spreek van oorwinning oor die vlees: 
... aangesien ons dit weet dat ons oue mens saam 
gekruisig is, sodat die liggaam van die sonde tot 
niet gemaak sou word en ons nie meer die sonde 
sou dien nie.

1 Johannes 5:4 spreek van die oorwinning oor die 
wêreld: Want alles wat uit God gebore is, oorwin 
die wêreld; en dit is die oorwinning wat die wêreld 
oorwin het, naamlik ons geloof.

Hebreërs 2:1415 spreek van ons oorwinning 
oor Satan self: Aangesien die kinders dan vlees 
en bloed deelagtig is, het Hy dit ook op dieselfde 
ma nier deelagtig geword, sodat Hy deur die dood 
hom tot niet kon maak wat mag oor die dood het 
– dit is die duiwel – en almal kon bevry wat hulle 
hele lewe lank uit vrees vir die dood aan slawerny 
onderworpe was. 

As gelowiges leef ons in die troos en die hoop van hier
die oorwinning. Wanneer ons in hierdie uitgawe op 
die geesteswêreld fokus, kan ons maklik paniekerig en 
ver skrik raak oor “die magte van die duisternis” tot op 
die punt dat ons selfs obsessief daarmee is. Christus se 
oorwinning, soos Dawid se oorwinning oor Góliat, gee 
ons egter hoop. Dit is ’n oorwinning waarin ons, soos 
die Israeliete van ouds, kan deel. Ons leef met die seker 
wete dat die Bose geen vat op ons het nie (vgl. 1 Joh. 5:18) 
en ons nie van die liefde van Christus kan skei nie. Ons 
hoef dus nie die blaam vir ons sondes op Satan te werp 
nie. Ons kan verantwoordelikheid vir ons eie swakhede 
en sondes aanvaar, dit bely en laat staan, want dit beheer 
ons nie meer nie. Hy wat in ons is, is immers groter as 
hy wat in die wêreld is (vgl. 1 Joh. 4:4).

AMPTELIK

STATUS TOEGEKEN: HERMAN ERASMUS

Die Kuratorium het mnr. Herman Erasmus ná ’n 
colloquium doctum toegelaat tot die bediening 
binne die kerkverband. Hy is op 2 Oktober 2022 
gelegitimeer. Prop. Erasmus is tans beroepafwagtend.

STERFTES
Wyle ds. Julius Katzke se vrou, Dina, is op 3 Oktober 
2022 oorlede. Ons bid haar naasbestaandes die 
troosryke nabyheid van die Here toe. 

SKOOLKWARTALE 2022
Vierde kwartaal: 11 Oktober – 14 Desember

CVO-SKOOLKWARTALE 2022
Vierde kwartaal: 10 Oktober – 7 Desember

SKOOLKWARTALE 2023
Eerste kwartaal: 11 Januarie – 24 Maart
 18 Januarie – 31 Maart (Kusskole)
Tweede kwartaal: 12 April – 23 Junie
Derde kwartaal: 18 Julie – 29 September
Vierde kwartaal: 10 Oktober – 13 Desember

CVO-SKOOLKWARTALE 2023
Eerste kwartaal: 11 Januarie – 23 Maart
Tweede kwartaal: 11 April – 23 Junie 
Derde kwartaal: 17 Julie – 29 September
Vierde kwartaal: 9 Oktober – 8 Desember

DIE BOODSKAPPER
Verskyningsdatums 2022

Maand Kopie in by 
Redakteur Verskynings datum

Des. 2022/Jan. 2023 14 Oktober 28 November

Advertensietariewe 2022

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R200 Nie beskikbaar

1/8 blad 65 x 90 mm R510 Nie beskikbaar

1/4 blad 124 x 90 mm R1 040
R2 300

(binne-agterblad)

1/2 blad 124 x 180 mm R1 800 Nie beskikbaar

Volblad 246 x 180 mm R2 950 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 680

Binne-agter – vol 
(indien beskikbaar)

297 x 210 mm Volkleur R5 460

Agterblad – 1/2 
(indien beskikbaar)

148 x 200 mm Volkleur R4 000

Agterblad – vol 
(indien beskikbaar)

297 x 210 mm Volkleur R6 600

50% afslag op R1 000 en meer indien AP kerksake geadverteer word. 

Bankinbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as be talings ver wysing. 

Sodra ons u advertensie ontvang, stuur ons vir u die DB-nommer.

FEES- EN OPENBARE VAKANSIEDAE* 2022

16 Desember* Geloftedag
25 Desember* Christusfees
26 Desember* Openbare vakansiedag

FEES- EN OPENBARE VAKANSIEDAE* 2023

1 Januarie Nuwejaarsdag
2 Januarie* Openbare vakansiedag
21 Maart* Openbare vakansiedag
6 April Van Riebeeckdag
7 April* Goeie Vrydag
10 April* Gesinsdag
27 April* Openbare vakansiedag
1 Mei* Openbare vakansiedag
18 Mei Hemelvaart
28 Mei Pinksterfees
31 Mei Republiekdag
16 Junie* Konsentrasiekampdag
9 Augustus* Openbare vakansiedag
14 Augustus GRA-dag
24 September* Openbare vakansiedag
25 September* Openbare vakansiedag
10 Oktober Krugerdag
30 Oktober Hervormingsfees
16 Desember* Geloftedag
25 Desember* Christusfees
26 Desember* Openbare vakansiedag

AMPTELIK

NOVEMBER 2022  3



ONTVANG DIE WOORD

Met drie kernsinne kan ons ’n opsomming maak 
van die apostel Paulus se brief aan die Efésiërs: 

ons rykdom in Christus (hfst. 13), ons lewenswandel in 
Christus (hfst. 45), die geestelike oorlogvoering waarin 
ons op ons lewensweg gewikkel is (hfst. 6). Ná al die 
vermanings in die brief vervat, skryf die apostel in die 
laaste hoofstuk – Eindelik ... (v. 10). Opsommend, ná 
alles wat julle tot dusver gehoor het, word sterk in die 
Here, want ons worstelstryd is nie teen vlees en bloed nie, 
maar teen die ... bose geeste in die lug (v. 12).

Paulus maan sy lesers om hul oë oop te maak vir die 
geestelike oorlogvoering waarin hulle betrokke is. Hy 
roep hulle op om seker te maak dat hulle op die regte 
fondament geanker is, die regte geestelike klere dra, 
teen die regte vyand veg en dat hulle die Here in die 
geestelike oorlogvoering op hul lewensweg vertrou. Ons 
word daaraan herinner dat kinders van God werklike, 
magtige vyande in hierdie wêreld in die gesig staar. 
Daar is ’n wese wat Satan genoem word en hy beheer 
die bose koninkryk van demoniese magte. Satan en sy 
demone doen alles wat hulle kan om die werk van God 
in die wêreld te vernietig: Hulle doen alles wat hulle 
kan om die volk van God te verslaan en te ontmoedig; 
hulle doen alles wat hulle kan om die kerk, die liggaam 
van Christus, te laat verdwaal; hulle doen alles wat hulle 
kan om te sien dat ons, die volk van God, misluk in ons 
roeping om vir God te lewe en om Hom te eer. 

Die vyand kan nie in eie krag oorwin word nie
Die vyande wat ons in die gesig staar, is kragtig. Die ge
vegte wat ons veg, is werklik. Die koste van ’n nederlaag is 
baie hoër as wat ons besef. Die glorie van oorwinning is 
selfs meer wonderlik as wat ons dit kan voorstel. Efésiërs 

6:1020 leer ons hoe om mislukkings te vermy en hoe om 
sukses in die geestelike gevegte van die lewe te behaal.

Eindelik, my broeders, word kragtig ... (v. 10). Hoe kan 
ons? Ons is só swak, só broos, só feilbaar! Ons is baie 
keer aan die verloorkant van die gevegte in die lewe: 
Ons is emosioneel broos; ons is feilbaar in die manier 
waarop ons dink; ons is swak in ons gees; ons swig so 
dikwels voor versoekinge en sonde; ons is wankelrig in 
ons vermoë om ons eie sondige wil te beheer. 

As ons hoop op oorwinning, moet ons ware gees telike 
krag hê. Ons is op ons eie eenvoudig net nie geestelik 
sterk genoeg om sterk te wees nie! Die krag wat ons vir 
die stryd nodig het, kan net van die Here kom. Hier
die vers leer ons waar daardie krag sy oorsprong het. 
Ons krag kom van ’n Persoon – die Here. Die woord 
“sterk(te)” beteken “om bemagtig te word/ver sterk te 
word”. Die beeld van ’n sterfbedpasiënt wat gesond word, 
is gepas: iemand wat van siekte herstel.

Enige geestelike krag wat ons ooit kan hoop om 
te besit, kom van die Here alleen. Geestelike krag 
kan alleenlik ons s’n wees deur in ’n verhouding 
met Jesus Christus te staan. 

Soos ons in Jesus Christus se kruisdood en opstanding 
glo om ons te red, so moet ons Hom glo en vertrou 
om vir ons die geestelike krag vir ons geestelike stryd 
te gee: Net soos ons sy geregtigheid nodig het, het ons 
sy krag nodig om staande te bly teen die aanvalle wat 
ons in die lewe in die gesig staar. Net soos ons sy bloed 
nodig het om ons sondes weg te neem, het ons sy krag 
nodig om Satan te oorwin. Toe die Here Jesus aan die 

Ons rykdom, ons wandel, ons oorlogvoering 
– deur Christus, met Christus, tot Christus
Ds. Dewald Cronjé1

Skriflesing: Efésiërs 6:1020  •  Sang: Psalm 105:1, 2; Gesang 298:13

kruis gesterf en uit die dood opgestaan het, het Hy Satan 
oorwin. Dit beteken nie dat die stryd teen Satan verby 
is nie. Die oorwinning is behaal, maar die geveg gaan 
voort ... totdat Christus op die wolke kom en Satan en 
sy magte finaal in die vuur gewerp sal word.

Oorwinning is behaal, maar die geveg gaan voort
Teen wie is hierdie bloedige geveg? Paulus stel dit dui
de lik: ... teen die liste van die duiwel ... (v. 11). Die woord 
wat hier gebruik word, dra die betekenis van planne, me  
todes en komplotte om ons van die waarheid te be roof; 
om ons ons beginsels te laat prysgee; om ons ge tuie
nisse en leerstellings stil te maak; om ons kerke te sluit; 
om ons gesinne te vernietig; om ons huwelike skade te 
berokken. Ja, deur sy metodes, planne en komplotte 
wil die duiwel alles hê wat God ons gegee het. Hy wil 
ons van al die kosbaarhede wat ons uit genade uit God 
se hand ontvang het, beroof. Daarom is ons stryd nie 
teen vlees en bloed nie, maar teen hierdie onderduimse, 
bedrieglike, gewetenlose verleier en sy demone. Dit is 
ons vyand: Hy is so oud soos die skepping; hy is kragtig; 
hy is bedrieglik; hy is ervare; hy weet wat hy doen.

Trek die volle wapenrusting aan
Paulus skryf dat God ons krag (v. 10) sal gee sodat ons 
staande kan bly (v. 11). Vir ons voortgaande stryd teen 
die Bose het die Here ons van die nodige toerusting 
voor sien. Die wapenrusting is die toerusting wat God 
vir ons voorsien om in ons daaglikse stryd te “dra”. Die 
waarheid (v. 14) om as gordel te dra; geregtigheid (v. 14) 
om die hart te beskerm; skoene (v. 15) om die voete te 
beskerm; skild (v. 16) om die vurige pyle van die Bose 
af te weer; helm (v. 17) om ons verstand te beskerm; 
swaard (v. 17) om terug te veg. Elkeen van hierdie dele 
verg bespreking, maar tyd laat dit nie toe nie.

Die woord “volle” (v. 11) suggereer dat élke stukkie van 
die wapenrusting van God vir die stryd nood saak lik 
is. Ons kan nie ’n paar stukke aantrek en ’n paar stuk
ke los en verwag om sukses te behaal nie. Ons moet 
heel tyd elke stuk dra. As ons dit nie doen nie, sal ons 
verslaan word.

Die woorde trek ... aan (v. 11) dui daarop dat ons die 
wa pen rusting nie moet uittrek nie. Ons moet voort
du rend aangetrek wees vir geestelike oorlogvoering. 
Daar is geen verlof of vakansies gedurende hierdie stryd 
nie. El ke dag moet aan die voorste linies van die ge veg 
deur gebring word.

Onthou dit: Die vyand kan nie in eie krag oorwin word 
nie. Alhoewel die duiwel aan die kruis verslaan is, gaan 
die geveg voort. Daarvoor moet ons die volle wapen rus
ting wat God bied, aantrek. Slegs dan sal ons staande kan 
bly. Die vyand is nie ’n ander mens nie, maar die dui wel 
self. Hy wil ons aandag op ander mense vestig en wat 
hulle aan ons doen – dit is sy manier. Hy gebruik hulle 
om ons aandag af te lei en so verloor ons die fokus op 
Jesus Christus en op gehoorsaamheid aan die wil van 
God. Wanneer dit gebeur, ly ons swaar verliese. Wanneer 
ons met mekaar veg, vat Satan eenvoudig wat hy wil hê, 
want ons is nie in ’n gevegsposisie om hom teen te staan 
nie; wanneer ons met mekaar veg, gee ons die duur ge
koopte geskenk van liefde en genade prys; wanneer ons 
met mekaar veg, beklad ons die eer van God en wandel 
ons in die vlees; wanneer ons met mekaar veg, vertel 
ons vir almal wat dit sien dat die evangelie ’n leuen is. 

Ons vyand is bedrieglik; hy is slim; hy is kragtig; hy is 
agter jou aan. Hy sal jou vernietig as hy ’n geleentheid 
kry. 1 Petrus 5:8 waarsku: 

Wees nugter en waaksaam, want julle teëstander, 
die duiwel, loop rond soos ’n brullende leeu en 
soek wie hy kan verslind.

Hoe verslaan ons so ’n vyand? ... word kragtig in die Here 
en in die krag van sy sterkte. Trek die volle wapenrusting 
van God aan, sodat julle staande kan bly teen die liste van 
die duiwel. Dit is die enigste manier waarop dit gedoen 
kan word! Uit eie krag is ons geen teëstander vir die 
duiwel of sy demone nie nie, maar Jesus Christus, ons 
Verlosser, is wel. Wanneer ons in Hom staan, sál Hy ons 
toerus om die geveg te wen. LIG IN DUISTERNIS

________________________________________________________________

1 Leraar van die AP kerke Riversdal en Albertinia.

UITNODIGING AAN AP KERK PREDIKANTE
AP Kerk Piketberg in die Weskaap, wil graag ’n uitnodiging aan predikante van die AP Kerk rig,  

wat vir ’n wyle in die Boland vertoef, om tydens hul besoek die Woord aan ons te bedien.
Kontak oudl. Jacobus Smit 083 392 5154 of oudl. Pierre vd Westhuizen 062 181 7327 in die verband.

Die mistieke wêreld sal ons altyd betower. Mense 
word aangegryp en geboei deur die dinge wat hulle 

nie kan sien nie. In die 21ste eeu raak die mens weer 
op hol met engele! Die mens is tog so nuuskierig om 
meer te weet van daardie dinge wat nie geopenbaar is 
nie. Wat hierdie onderwerp betref, vind ’n mens eintlik 
twee wyd uiteenlopende standpunte: 

Aan die een kant is daar die New Agegroepe wat se
mi nare aanbied oor engeleverskynings en hoe om jou 
per soonlike engel te ontmoet, sy hulp in te roep en hom 
selfs te gebruik as jou persoonlike handlanger. Juis omdat 
dit betower, vind mense dit aanloklik.

Aan die ander kant is daar mense wat die bestaan van 
engele totaal ontken. Engele word deur hulle slegs as ’n 
mite beskou en daar word selfs gesê dat dit slegs iets is 
wat tuishoort by Israel se wêreldbeskouing (hoe hulle 
dinge verstaan het). 

Teenoor hierdie standpunte moet ons gaan luister na 
wat God aangaande die engele in sy Woord openbaar. 
Om dat hierdie onderwerp so wyd is, kan ons in hierdie 
artikel net na ’n paar interessanthede aangaande die 
engelewêreld kyk.

Waar kom engele vandaan?
Daar is mense wat glo dat ’n mens ná jou afsterwe ’n 
en gel word – dink maar aan die bekende lied “Jea lous 
of the angels”. Dit gebeur ook dat grootmense vir kin
ders ver tel dat hulle pappa of mamma of boetie of sus
sie wat oor le de is, nou engeltjies by die Here is. Dit is 
ver keerd (son de) om iemand met hierdie dwaalleer te 
probeer troos.

Daar bestaan ’n baie duidelike verskil tussen engele en 
mense. Ons leer in Hebreërs 1:14 dat engele geestelike 
wesens is, daarteenoor is mense aardse wesens. Engele 
is geskape om die kinders van die Here tot diens te wees 
(vgl. Hebr. 1:14) en óns ís die kinders van die Here (vgl. 

Gal. 3:26; 4:6). Engele kan nie sterf nie, maar wanneer 
’n gelowige mens sterf, word sy liggaam begrawe en sy 
siel gaan na die Here in die hemel.

Net soos die mens, is engele deur die Here geskape – 
hulle is nie ewig nie. Die Bybel leer dat die engele reeds 
vroeg tydens die skepping gemaak is, want in Job 38:4, 
7 lees ons dat die engele gejubel en gejuig het oor God 
se skeppingswerke. 

Alhoewel die Bybel nie presies sê hoeveel engele gemaak 
is nie, het ons ’n indrukwekkende beskrywing van hulle 
getalle. Hul getal word in grootsheid uitgedruk: Tien dui
sende maal tienduisende (Openb. 5:11), of in ons terme: 
miljoene der miljoene.

Engele en ander hemelwesens
Engele is nie klein naakte kinderfiguurtjies of vroue met 
vlerke nie. Engele is magtige helde (vgl. Ps. 103:20; 2 Thes. 
1:7). Die Bybel praat van engele in militêre terme en in 
man like vorm. Wanneer die Here die mens toelaat om 
engele te sien (hulle het nie liggame nie, hulle is dienende 
geeste), verskyn hulle meestal in menslike gedaante. 
Hulle dra gewone klere, lyk soos gewone mense, praat 
mensetaal en eet selfs gewone kos. Daar is ook ander 
verskynings wat angs en vrees by mense teweegbring. 
Hier kan ons uit die konteks van die Skrifgedeelte van 
die gebeure aflei dat die engele nie heeltemal soos mense 
gelyk het tydens die verskyning nie. Toe die engel by 
die graf van die Here Jesus verskyn, is sy gedaante soos 
weerlig en sy klere wit soos sneeu – en die wagte word 
soos dooies. 

Die Here openbaar net twee engele se name, Mígael en 
Gabriël. 

Die Here het engele geskep met die uitsluitlike doel om 
sy wil uit te voer en in sy diens te staan. Daarom be te
ken die woord engel, “boodskapper/gestuurde/bode”. 
He breërs 1:14 leer dat die Here sy engele uitstuur om 

Engele – diensknegte van  
die lewende God1

Ds. Willem van Schalkwyk2

sy uitverkore kinders te dien. Sonder om al die Skrif  
bewyse te noem, kan die taak van engele soos volg uit  
eengesit word:

• Seker die belangrikste taak van die engele is om God 
te loof en te aanbid (dit is tog die doel van die hele 
skep ping). Daar is dag en nag ’n ontelbare menigte van 
engele wat voor en rondom die troon van God staan 
en Hom loof en prys en aanbid – dit is hulle voorreg.

• Engele is hemelse boodskappers wat God se wil en 
opdragte aan mense kom bekend maak.

• Die Here gebruik engele om oorlog te maak. Hulle is 
sy hemelse leërmag. Hulle is kragtige helde en daar 
word gewoonlik in militêre terme van hulle gepraat: 
leërskare, legioene, ensovoorts.

• By jou dood dra engele jou siel na die teenwoordig
heid van die Here.

• Die Here stuur sy engele uit om sy kinders te beskerm 
of teen gevaar te waarsku.

• Die Here gebruik ook engele om mense te straf en 
selfs te dood.

• Engele is ook op ’n aangrypende wyse betrokke by 
die gebeure in die plaaslike gemeente: Hulle is getuies 
van die wyse waarop die gemeente die Here dien.

• Engele leef mee in die sendingarbeid van die kerk.

Behalwe die engele het God ook ander hemelwesens 
geskep.

Gérubs
’n Gérub het ’n mensvormige voorkoms: vier gesigte, 
vier vlerke, reguit bene wat blink soos opgevryfde koper, 
voete soos beeskloue, vier hande (onder elke vlerk een), 
oë wat sy hele rug, vlerke, hande en die wiele bedek; dit 
het die voorkoms van gloeiende kole vuur en fakkels 
wat brand, dit beweeg soos weerlig (vgl. Eség. 1:428).

Gérubs is nie boodskappers of dienende geeste soos die 
engele nie. Hulle is die draers en bewakers van die heer
likheid van God. In hulle word, meer as in enige an  der 
skep sel, die krag en die majesteit van God ge open baar, 
want hulle diens staan spesiaal in verband met die troon 
van God. As God aan die mens verskyn, begelei die gé
rubs sy verskyning, want hulle is die draers van sy mag
tige teenwoordigheid en heiligheid. Wat ’n God dat Hy 
sulke wesens maak om sy teenwoordigheid te begelei!

Serafs
Serafs het ’n menslike gestalte met ’n gesig en hande en 
voete, maar anders as die gérubs het hulle ses vlerke 

en nie vier nie. Met een paar vlerke word hul gesigte 
bedek en met een paar hul voete en met ’n ander paar 
vlieg hulle (vgl. Jes. 6:2,6). Die serafs bedek hulleself as 
teken van onderdanigheid aan die groot en heilige God.

Hulle staan bó die troon van God soos hof en pa leis
wagte by ’n aardse koning, maar die verskil is dat hulle 
nie wagte is nie, maar lofsangers. Hul grootste taak is 
die aanbidding en lofprysing van God. Die serafs is by 
uitnemendheid die hemelwesens wat die grootheid en 
almag en majesteit en heiligheid van God besing. Vol 
bewondering en danksegging en aanbidding bely hulle 
dat Hy die enigste God is wat bestaan, die Here van die 
leërskare. En deur die hemele weergalm dit: Die aarde 
is vol van sy heerlikheid! 

As ’n mens oor dié hemelwesens lees, besef jy dat jy nog 
te klein van God dink. 

Sondeval onder die engele 
Voor die sondeval van die mens was daar reeds ’n 
son de val onder die engele. Daar was een engel wat nie 
te vre de was om ’n dienskneg van God te wees nie. Die 
Here Jesus sê dat die waarheid van die begin af nie in 
hierdie engel was nie (vgl. Joh. 8:44). Sy hoogmoed en 
selfverheffing (vgl. 1 Tim. 3:6) het hom gedryf om na 
die troon van God te gryp. Hy wou in die plek van 
God wees, hy wou self God wees. Hierdie engel (Satan) 
ver giftig baie ander engele met sy verdraaide waarheid 
en verlei hulle om hom te volg. Hy lei toe ’n opstand/
rebellie onder die engele (vgl. Openb. 12) en bestorm 
God se troon. Mígael, die aanvoerder van God se leër, 
staan hom egter in die pad en ná ’n oorlog tussen die 
engele van God en die engele van Satan, word Satan en 
sy trawante met geweld uit die hemel gegooi.

Die Bybel leer dat Satan ’n derde van die engele (“sterre”) 
saam met hom na die aarde gesleep het (vgl. Openb. 
12:4). En as ons nou in gedagte hou dat die Here oor
spronklik miljoene der miljoene engele gemaak het, en 
’n derde daarvan verlore is, beteken dit dat die engele 
(demone) van Satan ook miljoene kan wees. 

Die Bybel leer eintlik baie meer oor engele as wat ’n 
mens besef. ’n Goeie studie oor die engele moet ons op 
die punt bring om in verwondering te staan voor dié 
God wat hulle gemaak het.
________________________________________________________________

1  Wees op die uitkyk vir die skrywer se publikasie oor engele wat DV 
binnekort by Lig in Duisternis Uitgewers beskikbaar sal wees.

2 Leraar van die AP Kerk Heilbron.

LIG IN DUISTERNIS

Ofskoon een van daardie sogenaamde “muishond
woorde” (een met baie verskillende en dikwels onder
ling uitsluitende betekenisse), is “okkult” afgelei van 
die Latynse woord occulere (“geheime/verborge”). Die 
betekenis daarvan kan verder verklaar word as “dit wat 
verband hou met/betrekking het op die mistieke, bo
natuurlike of magiese kragte, praktyke of verskynsels”.

Dit is duidelik dat die onderwerp van demone nom mer
pas binne hierdie betekenisveld val. Talle werke oor dié 
onderwerp het oor die afgelope 50 jaar die lig gesien. 
Sommige van hulle het ongeloofwaardige, fantasievolle 
prentjies geskilder, terwyl ander mense aanmoedig om 
die onbekende te ondersoek om daardeur opwin den de 
nuwe dimensies tot hul lewens toe te voeg. Daar gaan 
gepoog word om hierdie saak streng Bybels te ondersoek 
aan die hand van die beantwoording van die volgende 
sewe vrae:

1. Bestaan demone?
Alhoewel daar ’n groot aantal anekdotiese bewyse (vertel
lings) uit die antieke Egiptiese, Assiriese, Chaldeeuse, 
Griekse en Romeinse geskiedskrywing is, moet ons die 
vraag beantwoord met ’n direkte beroep op die Skrif. 
Wanneer ons dit doen, is die antwoord klinkklaar. In die 
Ou Testament word ons vertel van diegene wat ... aan 
duiwels geoffer, wat nieGod is ... (Deut. 32:17) en ander 
wat ... hul seuns en hul dogters aan die duiwels geoffer 
(het) ... (Ps. 106:37). Demone word in 19 van die 27 
Nuwe Testamentiese boeke vermeld en die Here Jesus het 
gereeld gesê ... as Ek ... die duiwels uitdryf ... (Mt. 12:27). 
Demone is nóg die produk van ’n hiperaktiewe gods
diens tige verbeelding, nóg die ontliggaamde geeste van 
’n prehistoriese ras; ook nie die lang bestaande resultaat 
van antediluviale (voor die sondvloed) gemeenskap 
tussen engele en menslike vroue nie (al hierdie teorieë 

het intussen verder ontwikkel). Die Bybel bevraagteken 
nooit hulle bestaan nie.

2. Wat is hul oorsprong?
God het alle werklikheid geskep: van tyd tot aardmetale, 
van ruimte tot stamselle – daar is geen afdraaipaadjie 
in dié waarheid nie: 

Alle dinge het deur Hom ontstaan, en sonder 
Hom het nie een ding ontstaan wat ontstaan 
het nie (Joh. 1:3). 

Maar aangesien God nie direk betrokke kan wees by 
die skepping van demone nie, kan daar saamgestem 
word wanneer die Bybel leer dat terwyl alle engele heilig 
geskape is, sommige uit hul oorspronklike toestand 
geval het.

Die eerste wat in opstand gekom het was Satan, wat 
dadelik uit die hemel gegooi is, saam met talle engele wat 
sy leiding gevolg het. Die Bybel leer dat hulle ... hul eie 
beginsel nie bewaar het nie, maar hul eie woning verlaat 
het ... (Jud. v. 6), in teenstelling met die uitverkore engele 
(vgl. 1 Tim. 5:21), aan wie genade gegee is om sondeloos 
te bly. Ons moet daarop let dat in teenstelling met die 
mensdom, wat in sy verteenwoordigende hoof (Adam) 
geval het, elke afvallige engel deur sy eie persoonlike 
keuse geval het.

3. Wat weet ons van Satan?
Baie! Daar word meer dikwels na hóm in die Bybel ver
wys as na enige van die ander bose engele tesame. Van 
die 29 verwysings in die Evangelies, verwys die Here 
Jesus 25 keer na hom: 

Demone: Dienaars van Satan1

John Blanchard2

Alhoewel die wetenskap steeds met selfvertroue voortsnel, ook in die eerste dekade van die 21ste eeu, bly die 
be langstelling in die okkulte deurdringend. 

Hy is ... die owerste van die duiwels ... (Mt. 12:24), 
die onbetwiste heerser van ’n me nig te demone 
wat die kosmos (heelal) so seker be woon as wat 
die mensdom planeet aarde bewoon.

Hy is ... die owerste van hierdie wêreld ... (Joh. 
12:31) en oefen grootskaalse gesag uit oor al die 
wêreldse geordende stelsels wat God teenstaan.

Hy is ... die owerste van die mag van die lug ... 
(Efés. 2:2), wat die onwedergebore mensdom en 
alle gevalle engele insluit.

Hy is ... die god van hierdie wêreld ... (2 Kor. 4:4), 
die hele wêreldorde wat die Skepper verwerp en 
die mens aanhang.

Die Bybel verwys ook na hom as: Satan (“teenstander”, 
52 keer); die duiwel (“aanklaer/lasteraar”, 35 keer); die 
Bose (Joh. 17:15); ’n brullende leeu (1 Petr. 5:8); Abáddon 
(“vernietiger”, Openb. 9:11); ’n groot vuurrooi draak 
(Openb. 12:3) en die ou slang (Openb. 12:9). 

Hierdie voorbeelde gee vir ons ’n werklike en skrikwek
kende prentjie van ’n uiters magtige, ongelooflik slim, 
inherent boos en vernietigende persoon – die heerser 
en leier van ’n menigte ondergeskikte bose magte wat 
heeltemal onder sy beheer is. 

4. Waar pas demone in?
Die meeste verwysings na demone is in die Nuwe Tes
tament, waar vier woorde gebruik word om hulle te 
beskryf. Die mees algemene een is “geeste” (1 Tim. 4:1). 
Sommige weergawes vertaal die Griekse woord daimo
nion as “duiwels”, maar dit is beide verkeerd en mis
lei dend – daar is baie demone maar net een duiwel 
(Satan). Dit is maklik om uit Lukas 10:1722 te sien dat 
daar geen wesenlike betekenisverskil tussen geeste en 
duiwels is nie. Nog ’n sleutelwoord wat gebruik word, 
is “engele” (Mt. 25:41) – ’n duidelike aanduiding dat 
Sa tan re geer oor ’n groot koninkryk van bose wesens 
wat sy be vele uitvoer.

5. Hoe is demone georganiseer?
Die Bybel leer dat Christene in ’n ... worstelstryd is ... 
teen die owerhede, teen die magte, teen die wêreldheersers 
van die duisternis van hierdie eeu, teen die bose geeste 
in die lug (Efés. 6:12). Sommige Christelike skrywers 
en sprekers het dit gesien as bewys van demone wat ’n 
hoogs gestruktureerde hiërargie vorm en hierdie soort 

denke het ontwikkel tot die idee van “territoriale gees
te”, met vastelande, lande, stede en plekke onder hul 
bevel. Ander het selfs verder gegaan en sien demone in 
’n georganiseerde sameswering om die regering, banke, 
skole en die media oor te neem. Dit het weer gelei tot 
konsepte soos om te bid vir of om na hierdie plekke of 
geboue op te ruk om “verlore grond vir God terug te eis”. 
Daar is egter geen Bybelse gronde hiervoor nie. Alhoewel 
die Bybel sowat 12 titels aan gevalle engele of demone 
gee en daar ’n paar verwysings na “struktuur” is, is dit 
onmoontlik om dogmaties hieroor te wees.

6. Wat van hul aktiwiteite?
Eenvoudig gestel is demone betrokke by elke deel van 
Satan se program: om God en sy mense – die kerk – teë 
te staan; om te verhoed dat mense die evangelie verstaan 
en dit versprei; om mense te versoek om te sondig. Daar 
word baie gemaak van hul aandeel by siekte en alhoewel 
daar ’n voorbeeld in die Bybel is van ... ’n vrou wat ’n 
gees van krankheid agtien jaar lank gehad het ... en die 
Here Jesus haar beskryf het as iemand ... wat die Satan 
– ... agtien jaar lank gebind het ... (Lk. 13:11, 16), het ons 
geen gronde om alle fisiese siekte direk aan sataniese of 
demoniese aktiwiteite toe te skryf nie. Daar is diegene 
wat beweer dat demone verantwoordelik is vir elke be
proewing, siekte of afwyking. Die Amerikaanse teoloog 
Augustus Strong verstaan dit egter só: 

“Ons moet siekte en natuurlike rampspoed slegs 
aan demoniese aktiwiteite toeskryf wanneer dit 
’n saak van spesiale openbaring is.”

7. Wat van duiwelbesetenheid?
Daar is verskeie Nuwe Testamentiese gevalle hiervan 
(bv. Mk. 1:23). Sommige liberales het voorgestel dat 
die Bybel bloot hedendaagse idees daaroor weerspieël, 
of dat die Here Jesus toegeeflikerwys mense se oortui
gings tegemoet gekom het. Ander aanvaar weer dat 
dui wel be se ten heid beperk was tot Bybelse tye, veral die 
tyd toe die Here Jesus op aarde was en self die werk van 
Satan teengestaan het. Maar al hierdie sienings hou nie 
stand nie. Daar is geen bewyse dat die werk van Satan 
óf sy agente in intensiteit verminder het soos die eeue 
verby is nie; trouens, ’n saak kan gemaak word om die 
teendeel te sê.
________________________________________________________________

1 Met vergunning in Afrikaans vertaal deur Charlotte Möller.  
www.ligonier.org/learn/articles/demons-servants-satan

2 Skrywer van die publikasies Ultimate Questions en Whatever Happened 
to Hell?

In gevalle van duiwelbesetenheid word die persoonlik
heid van die betrokke persoon deur die demoon “oor
ska du” sodat die demoniese persoonlikheid homself kan 
openbaar. Kan ’n Christen van ’n duiwel besete wees? 
Daar is beperkte anekdotiese bewyse dat Christene onder 
sekere omstandighede aan intense demoniese aanvalle 
onderwerp is, maar ons moet ons volle vertroue op die 
Bybel se versekering stel dat wat die gelowige betref ... 
(het) die Bose geen vat op hom nie (1 Joh. 5:18). Die woord 
wat hier met “vat” vertaal word, beteken “ruk, gryp, om 
vas te hou” en dit stem ooreen met die Here Jesus se 
versekering dat wat gelowiges betref ... nie mand hulle 
uit die hand van my Vader (kan) ruk nie (Joh. 10: 29). 

Wanneer ons dogma op die Skrif gebaseer is 
eer der as op blote emosies, ervarings of kli nie se 
ge vallestudies, is dit duidelik dat ’n ware ge lo
wige nie van bose magte besete kan wees nie.

Ons moet ook waak teen wat Martyn LloydJones die 
“oorgawe aan die buitengewone” noem, veral op die 
ge bied van duiweluitdrywing. Matthéüs 7:2223 maak 
dit duidelik dat selfs die uitdryf van bose geeste nie die 
per soon wat dit doen ’n plek in die hemel waarborg 
nie! Die enigste opdrag in alles wat ons doen, is om op 
Chris tus te fokus.

Selfs hierdie voëlvlugoorsig oor Satan en sy dienaars se 
aanslag op die wêreld kan onvermydelik ontnugterend 
wees, maar kyk ons deur die lens van die Skrif daarna, 
kan ons verseker wees van twee dinge. Eerstens: Nóg 
Satan, nóg sy demone is onafhanklik, almagtig, alwe
tend of alomteenwoordig. Hulle mag en invloed, in tyd 
en omvang, word beperk deur die toelatende wil van 
God ... wat alles werk volgens die raad van sy wil (Efés. 
1:11). Tweedens het die Here Jesus dit duidelik gemaak 
dat hulle uiteindelike lot is om ... in die ewige vuur wat 
berei is vir die duiwel en sy engele ... (Mt. 25:41), gewerp 
te word. LIG IN DUISTERNIS

Lig in Duisternis-prys 2021
Die Lig in Duisternisprys vir 2021 is toegeken aan die skrywers wat bydraes 
gelewer het vir Die Boodskapper se Oktober en November 2021uitgawes.

Agter v.l.n.r: Ds. Aubrey Hough, ds. Jannie Bisschoff, prof. Alwyn Swanepoel, prof. Gerrit Smit en ds. Ruan Combrink. 
Voor v.l.n.r: Ds. Schalk Strauss, prof. Johan Bosman, ds. Attie Boshoff en ds. Willem van Schalkwyk. 

Nie op die foto nie: Prof. Henk Stoker, Willie Spies, prof. Danie Goosen en dr. Wikus Buys.

S M E LT O O N D
•  November 2022  •

Geopende Deure groet sy stigter1

Andrew van der Bijl is op 27 
September, in die ouderdom van 94, 
in sy huis in Harderwijk, Nederland 
oorlede. “Brother Andrew”, soos hy 
alombekend was, het gedurende die 
Koue Oorlog Bybels na lande agter 
die Ystergordyn gesmokkel en so die 
erenaam “God se smokkelaar” gekry.

Wees wakker en versterk die wat 
oorbly, sê die Here2 
As jong Nederlandse sendeling 
word hy in 1955 uitgenooi om ’n 
kommunistiese jeugfees in Pole by te 
woon. In sy tas was ’n paar Bybels vir 
Warskouse gelowiges. Daar, agter die 
Ystergordyn, word hy gekonfronteer 
met die feit dat die kerk van Christus 
in Rusland dringende nood aan 
Christelike bemoediging en Bybels 
het. Openbaring 3:2 was God se 
wekroep tot hom: 

Wees wakker en versterk die 
wat oorbly, wat op die punt 
staan om te sterwe ... 

Van der Bijl se eenmaninisiatief het 
vinnig tot ’n wêreldwye bediening 
gegroei. Geopende Deure het 
Bybels na China, Viëtnam, Afrika 
en Moslemlande gestuur en 
opleidingseminare en praktiese 
hulp vir vervolgde Christene gereël. 
Onder Van der Bijl se leierskap 
het Geopende Deure die evangelie 
gebring na die verste uithoeke 
van die wêreld, waar die meeste 
Westerse Christene nie durf gaan 
nie. Sy ondergrondse netwerk van 
Christene in onbereikbare gebiede 
het gehelp om die verspreiding van 

miljoene Bybels jaarliks suksesvol 
van stapel te stuur.

Grootwordjare in oorlogtyd
Andrew van der Bijl het 
grootgeword tydens die opkoms 
van Nazisme. In 1946 sluit hy by 
die Nederlandse weermag aan om 
’n rebellie in Nederlands-Oos-Indië 
te stuit. Hy keer in 1949 met ’n 
vergruisde enkel terug. Gedurende 
mediese rehabilitasie begin hy om 
die Bybel te bestudeer en word tot 
die Christelike geloof bekeer. 

Vissers van mense met die smokkel 
van Bybels
Gedurende 1957 reis Van der Bijl na 
Moskou en ander kommunistiese 
satellietlande in ’n Volkswagen 
Kewer, volgepak met onwettige 
Bybels. Maar in Junie 1981 vind die 
toppunt van sy Bybelsmokkelary 
aan die Chinese kus plaas.3 Die 
maande lange onderneming het 
begin met ’n versoek vir 30 000 
Nuwe Testamente van Mama 
Kwang, ’n Christengelowige met 
’n uitgebreide huiskerknetwerk 
in China. Dié Bybels moes in 
die onmiddellike behoefte 
voorsien, maar dit was net ’n 
korttermynoplossing. “As elke 
Christen wat ons ken ’n Bybel moet 
hê, het ons een miljoen Bybels 
nodig,” het Kwang laat weet. En so is 
Projek Pêrel gebore.4

Een miljoen Bybels op ’n strand 
Daar is weke lank, dag en nag, 
met twee drukperse gewerk om 
die miljoen Bybels in die VSA te 
druk. Elke Bybel het ’n halwe pond 

geweeg; saam het die Bybels 232 
ton geweeg.

Die Bybels is in 20 houers na 
Hongkong verskeep. Daar is dit op 
die Gabriela gelaai (’n boot spesiaal 
gebou vir die projek). Die dek was 
presies groot genoeg vir 232 van die 
eentonblokke. Twintig werkers van 
Geopende Deure het saamgespan 
om die Bybels af te lewer. Mama 
Kwang het gevra dat die Bybels na 
’n strand suid van Shantou-stad 
gebring moes word, waar daar ’n 
groot Christenbevolking was. Hulle 
sou net twee uur hê om die een 
miljoen Bybels af te laai.

Vir die wagtende Chinese gelowiges 
het Projek Pêrel gevoel soos 
’n langverwagte wonderwerk. 
Honderde – moontlik selfs duisende 
– Christene het op die strand vir 
die Bybels gewag. Die mans het 
selfs die water aangedurf om die 
eentonblokke uit die water op die 
strand uit te trek. 

Wanneer jy in vreemde gebied 
is en jy doen iets geheimsinnig, 
wil jy stil en geheimsinnig wees. 
Maar ons het baie geraas. Dit was 
’n baie raserige onderneming. En 
tog het niemand ooit verbygekom 
of ons gestop of ons onderskep 
of iets nie. Dit was ’n wonderlike 
beskerming van God.

--------------------------------------------------------
1. https://bit.ly/3MtkBtl
2. https://bit.ly/3STj5mB
3. https://bit.ly/3TfXGEc
4. N.a.v. Matthéüs 13:46-47

Ons leef in ’n wêreld met twee realiteite. Aan die een 
kant is daar die sigbare realiteit: dit wat ons kan 

sien, ruik, proe, voel, en meet. Aan die ander kant is daar 
’n onsigbare realiteit: dinge wat ons nie met ons sintuie 
kan waarneem nie, maar wat bestaan en ’n invloed op 
die sigbare uitoefen. Na hierdie onsigbare realiteit word 
dikwels as die “geesteswêreld” verwys.

Deur die eeue heen het mense oor die geesteswêreld 
verskillende standpunte gehuldig. Vir sommige was 
die geesteswêreld slegs iets wat bestaan het binne mito
logie en legende tot op die punt dat die fisiese bestaan 
daar van ontken is. Ander weer het die geesteswêreld so 
oorbeklemtoon, dat alles wat verkeerd loop in die sig
bare realiteit – hetsy siekte, dood, oorloë, natuurrampe, 
ensovoorts – voor die deur van die geesteswêreld gelê 
is. Een van die vensters op die beskouinge van mense 
oor die geesteswêreld, vind ons in die Apokriewe boeke. 

Apokriewe boeke: ’n toegespitste groep
Die woord “apokrief” word vandag baie los gebruik. 
Maar kyk ons na die kerkgeskiedenis, was die Apokrie
we boe ke ’n baie spesifieke lys van boeke. Volgens die 
Ne der land se Geloofsbelydenis (NGB) artikel 6 is die 
Apo krie we boeke ’n beperkte groep wat by name ge noem 
word.2 Ra kende die Apokriewe boeke stel artikel 6 dat 
die kerk wel hierdie boeke mag lees en selfs, in soverre 
as wat dit met die kanonieke boeke (die 66 boeke van 
die Bybel) ooreenstem, daaruit mag leer.

In die lig hiervan wil hierdie artikel die volgende vraag 
beantwoord: Wat leer ons dan vanuit die Apokriewe 
boeke oor die geesteswêreld wat nie teenstrydig is met 
wat die Bybel leer nie? 

Die geesteswêreld 
Ons vind nie in die Apokriewe ’n uitgewerkte leer ra
kende God, die engele of bose geeste nie, alhoewel daar 
genoeg inligting in hierdie boeke is om ’n goeie prentjie te 
kry van die skrywers se beskouing oor die geesteswêreld.

Oor God
In lyn met die Bybel beskryf die Apokriewe die Here as 
die Almagtige. In 2 Makkabeërs word Hy onder andere 
Here van die geeste en alle magte (2 Makk. 3:24), die 
Almagtige (2 Makk. 6:24), die Koning van die wêreld 
(2 Makk. 7:9), die almagtige God wat alles sien (2 Makk. 
7:35), genoem. Hierdie almag van die Here word dan 
verder beklemtoon in die feit dat Hy die mag het om 
mense uit die dood op te wek (vgl. 2 Makk. 7:9, 11, 14), 
dat Hy uit niks geskape het (vgl. 2 Makk. 7:28), en dat 
Hy sal oordeel (vgl. 2 Makk. 7:3536). Hy is ook die Een 
wat in die hemel woon (vgl. 2 Makk. 3:39), die setel van 
sy koninklike troon (vgl. Wysheid van Salomo 18:15) 
en sy heilige woning (vgl. Barug 2:16).
 
Oor die engele
Daar word ook baie gemaak van engele in die Apo krie
we boeke. Engele is instrumente van God se oor deel 
(vgl. Susanna v. 55, 59; Wysheid van Salomo 18:16; 
2 Makk. 15:22). In die Bybel vind ons talle voorbeelde 
van engele wat die oordeel van God voltrek: Dit is im
mers deur die bemiddeling van engele wat Sodom en 
Gomorra vernietig word (vgl. Gén. 19:22); dit is deur 
’n engel wat die Here die Assiriese leër in die dae van 
koning Hiskía tref (vgl. 2 Kon. 19:35) en dit is deur ’n 
engel wat Herodes Agríppa I met die dood getref is (vgl.  
Hand. 12:23). 

Engele dien as boodskappers (vgl. Bel en die draak v. 
34). Ook hierdie is in lyn met die Bybel. ’n Engel word 
as boodskapper gestuur na Daniël (vgl. Dan. 9:21) asook 
na Sagaría (vgl. Lk. 1:19) en Maria (vgl. Lk. 1:26). Dit 
is ook ’n engel wat aan Josef in ’n droom verskyn en 
meedeel dat Maria se swangerskap deur die Heilige Gees 
bewerk is (vgl. Mt. 1:20). Dit is deur middel van engele 
wat Johannes op die eiland Patmos visioene ontvang 
(vgl. Openb. 1:1).

Hulle staan in diens van mense (vgl. Tobias 12:14). Die 
skrywer van Hebreërs verwys na die engele as geeste in 

Die geesteswêreld van die 
Apokriewe in die lig van die Skrif
Dr. Barend Hefer1

12  DIE BOODSKAPPER



diens van God, wat Hy uitstuur om dié te dien wat die 
saligheid gaan beërf (vgl. Hebr. 1:14) en in Openbaring 
19:10 verwys een van die engele na homself as ’n mede
dienskneg van jou en van jou broeders. 

Ben Sirag verwys onder meer na die gérubs (vgl. Wys
heid van Ben Sirag 49:8). In die Bybel lees ons dat die 
gérubs die tuin van Eden ná die sondeval bewaak het 
(vgl. Gén. 3:24). Op die verbondsark se deksel en op die 
gordyn tussen die Heilige en Allerheiligste was daar af
beel dings van gérubs (vgl. Ex. 25:1819; 26:1). Soort gelyk 
het Salomo in die Allerheiligste van die tempel twee 
standbeelde van gérubs geplaas (vgl. 1 Kon. 6:2428). 
Eségiël sien gérubs as deel van die troonvisioen van 
God (vgl. Eség. 10:12). Maar die Bybel verwys ook na 
aartsengele (vgl. 1 Thess. 4:16; Jud. v. 9) en serafs (vgl. 
Jes. 6:2). En ons hoor selfs die name van twee van die 
engele in die Bybel: Gabriël (vgl. Dan. 8:16; Lk. 1:19), en 
Mígael (vgl. Dan. 10:13; Jud. v. 9; Openb. 12:7). 

Oor bose geeste
Daar word ook in die Apokriewe van bose geeste mel ding 
gemaak. In Tobias is daar ’n duiwel wat verant woor de lik 
is vir die dood van mans (vgl. Tobias 3:8) teen wie een 
van die engele stry en hom uiteindelik bind (vgl. Tobias 
3:16; 8:3). Ons sien ook in die Bybel dat die dui wel(s) 
mag ontvang om mense fisies skade aan te doen. Die 
Here laat byvoorbeeld toe dat Satan Job met swere tref, 
alhoewel hy nie sy lewe mag neem nie (vgl. Job 2:67). 
Ons lees ook van koning Saul wat deur ’n bose gees 
geteister is (vgl. 1 Sam. 16:14). In die Nuwe Testament 
lees ons van mense wat besete was van bose geeste met 
fisiese nagevolge (vgl. bv. Mt. 12:22; 17:15).

Die Wysheid van Salomo (vgl. 2:24), verwys na die dui
wel wat die mens verlei het om sonde te doen. Hierdie 
verwysing stem ooreen met Génesis 3:1 en Openbaring 

12:9 wat leer dat dit deur die versoeking van die duiwel 
was dat Adam en Eva van die verbode vrug geëet het.

’n Woord van waarskuwing!
Alhoewel hier enkele sake is wat uitgelig is rondom 
raakpunte tussen die Apokriewe en die Bybel, moet 
ons goed besef dat hierdie geskrifte in geen mate gelyk 
of bo die Bybel gestel mag of kan word nie. Hulle is nie 
geïnspireerd nie en hulle is ook nie noodsaaklik vir leer 
of lewe of kennis aangaande saligheid nie. Inteendeel, 
daar is heelwat wat in hierdie boeke staan wat deur en 
deur aan fantasie3 grens en in sommige gevalle is daar 
selfs dinge wat in hierdie boeke staan wat direk in stryd 
is4 met wat ons in die Bybel lees. 

Samevatting
Die Apokriewe boeke is ’n spesifieke groep boeke. Hier
die boeke, alhoewel dit toelaatbaar is om te lees, is in 
geen opsig geïnspireerd of gesaghebbend vir die leer en 
lewe van die kerk nie. Ook met betrekking tot die gees
tes wêreld is ons nie van die inhoud van die Apo krie we 
afh ank lik nie. Alles wat ons moet weet oor God, asook 
die geesteswêreld, is vir ons genoegsaam in die Bybel 
uiteengesit en verduidelik.
________________________________________________________________

1 Dosent in Bybelkunde en Antieke Tale, AP Akademie.

2 Barug, 3 en 4 Esdras, 1 en 2 Makkabeërs, Tobias, Judit en toevoegings 
tot Daniël (Susanna, Bel en die draak en die Drie manne in die vuur) is 
hoofsaaklik geskiedskrywing; die Wysheid van Ben Sirag en die Wysheid van 
Salomo is tipiese wysheidsliteratuur; en dan is daar die Gebed van Manasse 
en toevoegings tot Ester (die Gebed van Ester en die Gebed van Mordegai).

3 2 Makkabeërs 14:37-46 verhaal van Rages wat in sy swaard val in ’n 
poging tot selfmoord, maar wanneer dit nie slaag nie, spring hy van die 
muur van die stad af en val hom te pletter op die grond. Vol bloed en 
swaar gewond slaag hy steeds daarin om op te staan, ’n rots uit te klim, sy 
ingewande uit te ruk en oor die skare te gooi – dit alles terwyl hy praat!

4 Bv. in Tobias 6:8-9 word rituele vir duiwelbeswering beskryf, terwyl 
die Bybel duidelik uitgesproke is teen bewering, goëlery, ens. (vgl. Lev. 
20:27; 2 Kron. 33:6). In Tobias 12:12 word engele beskou as middelaars 
van gebed, terwyl hierdie gedagte nie net vreemd aan die Bybel is nie, 
maar direk in stryd is met 1 Johannes 2:1-2 wat verwys na Christus as 
Voorspraak by die Vader en 1 Timótheüs 2:5 wat praat van Christus as 
enigste Middelaar tussen God en die mens. 

Sommige mense vind dit moeilik om vrae te vra oor 
enge le en hul doen en late. Vir ander is engele nie be
lang rik nie en ander wonder hoekom hulle daar is. Tog 
is dit duidelik dat daar op verskeie plekke in die Bybel 
na engele verwys word. Die vraag is: Waarom? Waarom 
sal die almagtige God in sy Woord, waarin Hy Homself 
aan ons openbaar, ons ook leer en bewus maak van 
enge le? Waarom is dit belangrik dat ons kennis neem 
van engele? Die antwoord is eintlik eenvoudig: Sodat 
ons getroos en versterk kan word. Daniël 10 bied vir 
ons helderheid oor hierdie saak. 

Mens of engel?
Ná drie weke van treur en vas, bevind Daniël homself in 
die begin van hoofstuk 10 op die oewer van ’n rivier en 
hy sien ’n visioen. Die beskrywing van die persoon wat 
hy sien, loop parallel aan die beskrywing van Christus 
se verskyning aan Johannes in Openbaring 1. Wanneer 
ons Skrif met Skrif verklaar, sien Daniël vir Christus, 
maar hy besef dit nie. Die reaksie op hierdie visioen is 
dat Daniël bewusteloos en lam raak.

Verder lees ons in vers 10: En kyk, ’n hand het 
my aangeraak en my op my knieë en op die 
handpalms waggelend laat opstaan. 

Die Hebreeuse woord vir “kyk”, dui ’n nuwe verwikke
ling in die teks aan. Nou volg ’n fisiese gebeurtenis waar 
iemand hom optel en met hom ’n gesprek voer. 

In Daniël 10:13 staan: ... maar die vors van die koninkryk 
van die Perse het eenentwintig dae lank teenoor my 
ge staan, en kyk, Mígael, een van die vernaamste vorste, 

het gekom om my te help; en ék het daar oorgebly by die 
ko nings van Persië. By die lees hiervan kom daar sekere 
vrae by ons op, onder meer: Het Daniël nou met Christus, 
’n engel of ’n mens hierdie gesprek gevoer? 

Die antwoord op hierdie vraag lê in die verklaring van 
die woord “vors”. Indien “die vernaamste vors” verwys 
na ’n engel, kan die gespreksgenoot nie ’n mens wees 
nie, want ’n mens sal nie vir Christus of ’n engel kan 
oorwin nie. Indien “die vernaamste vors” verwys na ’n 
mens, dan sou Christus of ’n engel nie deur ’n mens vir 
21 dae gekeer kon word nie.

Wanneer ons na die woord “vors” in vers 13 kyk, dan 
sien ons dat die woord se stam (śăr in Hebreeus) vertaal 
kan word met “kaptein/prins/hoofman/heerser/goe wer
neur/meester” en “bewaarder”, of anders gestel “vors”. 
Die volgende vraag wat ons moet vra, is ten opsigte van 
die identiteit van hierdie vorste. In vers 13 word die wese 
wat met Daniël praat 21 dae lank deur die vors van Persië 
teruggehou totdat die vors Mígael kom om te help. Ons 
weet dat Mígael een van God se oorlogsengele (aarts
engele) is. Wanneer die woord “vors” dus gebruik word 
in dieselfde vers met ’n verwysing na ’n engel, kan ons 
aanvaar dat die vorste in Daniël 10 engele is. 

Die stryd: Rede tot kommer?
Ons het hier te doen met die stryd agter die skerms: Dit 
is óf die oorlog tussen die engele van die lig en die ge
valle duiwels, óf die stryd tussen engele oor hul opdrag 
en taak soos van God ontvang. Die eerste gedagte is in 
lyn met Efésiërs 6:12 wat ons aandag daarop vestig dat 
ons stryd nie teen vlees en bloed is nie, maar teen die 
owerhede ... magte ... wêreldheersers van die duister nis ... 
bose geeste in die lug. ’n Gedeelte soos Romeine 8:38 waar 

Die stryd agter die skerms – 
Rede tot kommer, of bron van troos?
Ds. Lourens du Preez1

Engele, die hel, die maagdelike geboorte, wonderwerke en die opstanding van Christus word deesdae afgemaak 
as mitologiese fabels wat gebruik word om mense deur middel van vrees vir die ewige verdoemenis tot in die kerk  
te dryf.

God aan ons die belofte gee dat niks ons van sy liefde kan 
skei nie ... of engele of owerhede of magte ... ver sterk ook 
die gedagte. Die Nuwe Testamentiese gebruik van die 
woorde “owerhede”, “magte”, “wêreldheer sers” en “bose 
gees te”, is almal in ooreenstemming met die gedagte van 
Da niël 10:13 dat daar wel ’n stryd is tussen verskillende 
bonatuurlike wesens, naamlik die engele. Indien dit die 
geval is, word die engel wat gestuur word om Daniël te 
troos, gekeer om sy opdrag uit te voer deur ’n duiwel 
of ’n gevalle engel.

Aan die ander kant is engele deur God gestuur om ’n be  
paalde taak te verrig. Wanneer die engel aan Daniël sê 
dat die vors of engel van die koninkryk van Persië hom 
teëgestaan het, is dit noodsaaklik om te vra of el ke na sie of 
gebied dus engele het wat oor hulle heers. Die kerk vader 
Theodoretus van Sirië meen dat dit wel die ge val is. God 
het oor elke nasie of volk ’n aarts engel aan gestel wat die 
volk moet rig en lei. ’n Ander kerk va der, Hieronimus, 
sê dat aangesien elke aartsengel die seën en voorspoed 
van die volk wat onder sy toesig is, aan moedig, dié engel 
van Persië teen die engel wat as bood skapper van God 
optree, staan. Volgens hom was Gabriël gestuur om die 
einde van die Persiese Ryk aan te kondig en die vors van 
Persië het dit bevraagteken. Daarom het die engel of vors 
van Persië vir 21 dae lank hom self teen die gestuurde 
engel verset. Wat ons moet verstaan, is dat hierdie engel 
nie noodwendig boos is nie, maar dat die Persiese Ryk 
onder sy sorg was en nou hou dit op, daarom bevraag
teken hy dit. Dus kan die afleiding gemaak word dat die 
engel gestuur is met twee opdragte: Om aan die engel 
van Persië te sê dat die ryk tot ’n einde gaan kom en om 
daarna vir Daniël te gaan bemoedig.

Om Daniël 10 beter te verstaan, moet ons ook na die 
ver klaring van Persië kyk. ’n Mens kan die vraag vra of 
Persië die werklike koninkryk was en of dit simbolies 
van die vervalle wêreld was, soos Babilon in die boek 
Openbaring? Die meerderheid akademici meen dat 
hier wel van die letterlike Persië gepraat word, aan ge
sien God ook aan Daniël die opkoms van die Griekse 
Ryk openbaar. Wat wel belangrik is, is dat ons ook die 

heenwysing na Christus moet raaksien wanneer ons na 
die gebeure in die geskiedenis kyk. Geen ryk gaan tot 
in ewigheid bly bestaan nie. Dit word in beide die boek 
Daniël en in die Nuwe Testament aan ons geleer. Die 
enigste ewige ryk is dié van Jesus Christus en dié ryk is 
onder die beskerming van Christus en nie die engele nie.

Die engel sê aan Daniël, nadat Mígael hom kom help 
het, dat hý alleen oorgebly het by die konings van Persië. 
Daar is twee maniere om na hierdie woorde te kyk. Die 
eerste is dat die engel se teenwoordigheid oorbodig was 
aangesien Mígael daar is en die stryd kon voer. Die ander 
opsie is dat die engel alleen oorbly, aangesien Mígael 
en die ander engel hulself van Persië onttrek het in ge
hoorsaamheid aan God, aangesien Persië as ryk tot ’n 
einde kom. Die laaste gedagte pas in by die gedagte dat 
die engel gestuur is om aan die engel van Persië te sê dat 
Persië se tyd verby is. In beide gevalle is die engel wat 
met Daniël in gesprek is, nie meer nodig by die konings 
van Persië nie en die ander engele is reeds weg aangesien 
daar nie weer na die vorste verwys word nie.

Rede tot kommer, of bron van troos?
Die stryd agter die skerms is wel daar, maar nie nood
wendig soos wat ons dit visualiseer nie. Die stryd wat 
vir ons in Efésiërs 6 beskryf word en die gebeure van 
Daniël 10 is nie noodwendig dieselfde nie. Ons kan 
slegs die gevolgtrekking maak dat daar wel iets aan die 
gang is, waarvan ons as mense nie diepgaande kennis 
dra nie. Daar is twee moontlike interpretasies van hier
die ge deelte, maar ons het te min inligting om waarlik 
die een bo die ander te kies. In beide gevalle bly die 
kernboodskap van Daniël 10 dieselfde: God openbaar 
sy soewereine mag en heerskappy oor alle nasies, volke 
en lande. Dus kan ons, met inagneming van Daniël 10, 
’n antwoord gee dat die stryd agter die skerms vir ons 
as Christene ’n absolute bron van troos kan wees – nie 
omdat daar bonatuurlike wesens is wat in ’n oorlog 
vasgevang is nie, maar omdat ons die bevestiging het 
dat God altyd in beheer is en bly! 
________________________________________________________________

1 Leraar van die AP Kerk Bothaville.

Jy moet weet en dit te wagte wees dat, van die oomblik af dat jy jou sondes begin bely en na Jesus keer, al is dit 
van ver af, die duiwel homself verwoed daarop toespits om al sy slinksheid en boosheid in te span om dit te 
verhoed. As hy dit nie kan keer nie, sal hy daarop uit wees om jou te treiter en te pynig en sodoende te keer dat 
jy ’n heilige, vreugdevolle lewe lei. Van jou kant af moet jy dus al jou kragte inspan. Omgord jouself met krag en 
weerstaan hom vreesloos. – Wilhelmus À Brakel

VERRUIM JOU BREIN

Vanuit artikel 3 van die Nederlandse Geloofsbelydenis 
is die saak oor die waarheid van die Heilige Skrif vir ons 
duidelik en kan ons die bestaan van God Drieenig en 
die uitgeworpe engele (duiwel/s) as ’n gegewe aanvaar.

Postmodernisme
Die probleemstelling word egter in die titel verwoord 
wanneer die postmoderne mens volgens menslike logika 
die inwoning van die Heilige Gees én die duiwel berede
neer as ’n moontlikheid al dan nie. ’n Logiese stap sou 
dan wees om die denkwyse te volg dat die liggaam tog ’n 
tempel van God is. Die tempel in Jerusalem het volgens 
die Bybel ’n voorhof vir die nieJode en ’n binnehof vir 
die Joodse gelowige volk gehad. Die Jode was daarom 
goeie “geeste” en die heidene sleg. Dit sou dus moontlik 
kon wees, as ons dié logika volg, dat slegte geeste die 
liggaam van die mens kan binnedring, maar dan nie die 
siel nie. Sou ons egter die gedagte een stap verder neem, 
moet ons dus kon sê dat heidene tot bekering kan kom 
en daarom kan demone ook “christene” word en die 
innerlike sanctum (heiligdom) binnedring.

Calvyn
Luister ons egter na die hervormer, Johannes Calvyn, 
en hoe hy die Woord van God verstaan, gaan daar vir 
die bekommerde gelowige ’n lig op. Volgens Calvyn3 is 
Paulus se mening dat hy nie daarvan gevrywaar was om 
die aanvegtinge van die duiwel vry te spring nie. Die dui
wel gee hom daagliks “oefening” in sy geloof. Die belofte 
van Génesis 3 dat die duiwel se kop vermorsel sal word 
en die Nuwe Testamentiese leer dat Christus en sy kerk 
die Oorwinnaar oor die satansmagte is, bring mee dat 
duiwelbesetenheid die kind van God nooit kan oorweldig 

of verdruk nie. Kortom sê Calvyn dat die gelowige hom 
wel lewenslank teen die duiwel moet inspan, maar dat 
hy nooit deur die duiwel oorwin sal word nie. Hierdie 
gedagte van Paulus dat hy maar net deur die duiwel 
geoefen word in sy geloof, word be ves tig daarin dat ons 
slegs van een duiwel lees wat deur Paulus uitgeban word 
(vgl. Hand. 16) en dan ook net ná uiterste uitlokking.

Die Woord waarsku
Matthéüs 18 het verder wel die belofte aan die onver ge
wensgesinde dat indien daar nie bekering en vergifnis is 
nie, die skuldige aan die pynigers (duiwels) oorgegee sal 
word. Dit plaas die ongelowige, vanweë die volhardende 
sonde, buite die genadeverbond van God. 

Geloofsbegeleiding het in dié geval ook nie die 
bedoeling tot die uitbanning van ’n duiwel nie, 
maar die openbaring van ’n vergewende God 
deur die bediening van sy Woord. 

Om dieselfde rede beteken dit natuurlik dat die gelo
wi ge ook nie onvergewensgesind teenoor homself moet 
wees nie.

Ons wat die apostel Paulus se leringe in 2022 steeds na
volg, kan by hom leer dat die gelowiges van Korinthe 
(vgl. 1 Kor. 3) nie as duiwelbesetenes aangespreek word 
vanweë al die twis, jaloersheid en tweedrag wat by die 
ge meente bestaan nie, maar dat hy die strydlustigheid 
toe skryf aan die vaskleef aan die vleeslike. Vermanend 
stel hy dit dat die gelowiges aldaar, soos by ons, moet 
besef dat hulle tempels van God is en dat die tempel 
heilig gehou behoort te word. Christengelowiges, met 

Duiwelbesetenheid en/of 
Geesvervuld?
Ds. Arno Nieuwhof1

Daar is ’n vraag wat ’n bietjie nadenke verg: Kan die Heilige Gees én die duiwel in ’n verloste kind van God 
teen woordig wees? Hierdie vraag is ’n appèl tot ons in die postmoderne wêreld waarin ons onsself bevind, saam 
met die bykomende vraag of daar werklik so iets soos ’n duiwel is. Die ontmitologisering2 van Bultmann en 
ander geleerdes het nie net die bestaan van die duiwel in gedrang gebring nie, maar ook die opstanding van 
Christus en leer oor die verlossing.

die inwoning van die Heilige Gees, is God se huis en kan 
dus nie ook die huis van ’n duiwel wees nie.

Weereens postmodernisme
In die mens is egter die begeerte om die fout buite 
hom self te soek. Die duiwel kry so ’n geleentheid tot 
uit oefening van sy mag as my foute en my sondes aan 
sy mag en inwoning toegeskryf kan word. Die Skrif leer 
ons egter dat selfs die duiwel moet erken dat duiwelbe
se tenheid van ’n geroepene, slegs ’n leuen van die mens 
is. Die leuen dat die geroepene óók van die duiwel besete 
is, is nie iets wat die duiwel toekom nie. Die waarheid 
moet eerder aan die kaak gestel word. Die duiwel is nie 
die skuldige nie, maar eerder die ‘eie ek’ na my vleeslike 
aard, wat God verlaat. Die inwoning van die Heilige 
Gees in verlostes se harte is ’n ervaarde werklikheid, wat 
beteken dat daar nie plek vir die inwoning van duiwels 
kan wees nie. Die waarheid maak vry!

Die Woord verduidelik verder
Jakobus 2:19 stel: Jy glo dat God één is. Jy doen goed; die 
duiwels glo dit ook, en hulle sidder.

In die gewone omgang met gelowiges wat beweer dat 
hulle of hul geliefdes van duiwels besete is, kom die 
bogenoemde aanhaling uit Jakobus in gedagte. Dit 
is selfs vir die duiwels duidelik dat daar nie met die 
drieenige God gespot of ligtelik omgegaan moet word 
nie. Waar God wat sy kind met sy Gees lei, behoed en 
beskerm, kan geen duiwels wees nie. Die leuen is egter 
nie vrug van die Gees nie en moet in die bekering, reg
verdigmaking en heiligmaking van die gelowige deur ’n 
lewenslange “doodleef ” van die ou mens geoefen word, 
sodat ek algaande meer die opstanding van die nuwe 
mens beoefen en aankleef.

Die bloed van Christus
Die gebruik van sommige om dus die “bloed van Chris
tus” oor iemand af te bid of uit te spreek, is onskriftuurlik. 

Dit is nie Bybels nie en bring ’n wanindruk by die ge
lo wige dat daar ’n duiwelbesetenheid moet wees wat 
slegs deur die bloed van Christus omgekeer kan word. 
Hierdie gebruik kom voort uit die gedagte dat die Here 
Jesus as die advokaat in my regsgeding met God, sy 
bloed gebruik om vir ons te pleit. 

Waar ons aangekla word, staan sy bloed nou as 
eenmalige afwassing van die sonde. 

Die bloed is die bewys en het geen eie mag, soos deur 
die bepleiters daarvan beweer word nie. Geen verdere 
pleitooreenkoms van die duiwel geld vir die kind van 
God nie en geen mag kan oor die een wat uitverkies is 
heers nie, buiten die inwonende Gees van God.

Slot
God spreek uit sy Woord en menslike menings en 
redenasies behoort nie daarteen op te weeg nie. Sulke 
menslike redenasies raak meermale ’n halwe waarheid. 
God self moet die uitspraak lewer. Hebreërs 2:14 maak 
dit duidelik dat God dié wat aan die vlees deelagtig 
was, red deur ook self aan die vlees deelagtig te word. 
Daardeur het Hy die dood én die duiwel, wat mag het 
oor die dood, tot niet gemaak.

Ons artikel se titel word verhelder deur die gedagtes soos 
hierbo genoem. Dit is dus nooit ’n “én”gedagte nie, maar 
eerder ’n “of”gedagte. Selfs dan is die “of” slegs van toe
passing op die mens wat die wedergeboorte na die Gees 
nog nie beleef het nie. In die geroepene kan slegs die Gees 
van God leef, alhoewel die gelowige kind van God tog 
bedag moet wees op die mag en invloed van die duiwel 
om ons geloof, soos dié van Paulus, te “oefen”.
________________________________________________________________

1 Leraar van die AP Kerk Ellisras.

2 ’n Interpretasiemetode waarvolgens die Bybel van alle antieke en voor-
weten skaplike mitologiese beskouings (dinge soos bv. engele, demone, 
antieke wêreldbeeld, ens.) gestroop moet word.

3 Institusie I, xiv, 18.

Die meeste van die tyd versteek die duiwel homself en probeer die mens oortuig dat hy geen aandeel het in 
die dinge wat gebeur nie, maar dat dit eerder die persoon se eie skuld is en dat sulke dinge uit sy eie hart 
voortvloei. Daarmee saam is dit sy doel om die goeie te verhoed en dit te bederf, om die doen van sonde 
te bewerk, of om die siel van die mens in verwarring te bring. Ten einde die goeie te verhoed, maak hy van 
verskeie agterbakse metodes gebruik waarvolgens hy sy aanslag op geloof, gebed, die aanhoor van God 
se Woord, of heiligmaking toespits. Wanneer hierdie dinge gebeur, is dit belangrik om jouself daaraan te 
herinner om stryd te voer en na oorwinning te strewe. – Wilhelmus À Brakel

Inleiding
Wat gebeur die oomblik van ’n mens se dood? Dit is ’n 
vraag waaroor baie mense wonder, maar min sekerheid 
het. Die ateïs glo dit is die einde van sy bestaan. Andere 
glo hulle keer deur reïnkarnasie terug in ’n ander vorm 
of skepsel op grond van die lewe wat hulle gelei het. As 
gelowiges weet ons egter dat nie een van die wêreldse 
teorieë waar is nie. Daar ís lewe ná die dood en beslis 
nie in die vorm van een of ander reïnkarnasie of iets 
soortgelyk nie.

Tog is daar van die vroegste tye af ook verskille onder 
Christene rondom die verloop van gebeure nadat ’n 
mens afgesterf het. In Calvyn se tyd was daar ’n dwaalleer 
onder veral die Anabaptiste wat geglo het dat ’n mens 
wat sterf tot en met die wederkoms van ons Here in ’n 
soort sieleslaap verkeer. Dit is ’n dwaalleer wat vandag 
steeds onder sekere kerklike groeperinge voortleef.

Maar selfs binne gereformeerde geledere is daar ook 
nog nie volkome klaarheid rondom die saak nie. Twee 
be paalde sieninge word gehandhaaf. Die rede vir die 
vaag heid is natuurlik omdat God bepaal het om nie veel 
daar oor in die Skrif te openbaar nie. Beide standpunte 
staan in lyn met die gegewens wat God met ons oor die 
werklikheid ná die dood in sy Woord gedeel het.

Kontinuïteit tot en met die wederkoms
Die eerste siening handhaaf dat daar ’n mate van onder
skeid tussen die paradys en hemel asook die verderf en 
die hel, getref moet word. In Johannes se beskrywing in 
die boek Openbaring van die gebeure rondom Christus 
se tweede koms, stel hy dat hy die nuwe hemel en nuwe 
aarde eers gesien het nadat die eerste hemel en aarde 
verbygegaan het:

En ek het ’n nuwe hemel en ’n nuwe aarde ge
sien, want die eerste hemel en die eerste aarde 
het ver by gegaan; en die see was daar nie meer 
nie (Openb. 21:1).

Verder word daar ook in Openbaring beskryf wat met 
die verlorenes by die wederkoms van ons Here gebeur, 
asook wat die oordeel behels. Daar word beskryf dat 
almal wie se naam nie in die boek van die lewe opgeskryf 
staan nie, op daardie oomblik saam met Satan in die 
poel van vuur gewerp sal word (Openb. 20:10, 1415):

En die duiwel wat hulle verlei het, is in die poel 
van vuur en swawel gewerp waar die dier en die 
valse profeet is; en hulle sal dag en nag gepynig 
word tot in alle ewigheid ... En die dood en die 
doderyk is in die poel van vuur gewerp. Dit is 
die tweede dood. En as dit bevind is dat iemand 
nie opgeskryf was in die boek van die lewe nie, 
is hy in die poel van vuur gewerp.

Ons verwerp egter die siening van ’n sieleslaap totdat die 
nuwe hemel te voorskyn kom en die verlorenes in die 
hel gewerp word. In die bogemelde tekste word vermeld 
dat diegene wat hulself reeds in die doderyk bevind, ook 
in die poel van vuur gewerp sal word. Uit die gelyke nis 
van die ryk man en Lasarus, weet ons dat selfs daardie 
“voortoestand” ’n bewuste toestand is. Jesus Chris tus 
self antwoord ook die misdadiger aan die kruis nadat 
dié Hom gevra het om aan hom te dink:

Voorwaar Ek sê vir jou, vandag sal jy saam met 
My in die Paradys wees (Luk. 23:43).

Die dag van sy kruisiging sou die misdadiger reeds 
saam met ons Here in die paradys wees, al word die nu
we he mel en aarde eers later ’n realiteit. Net so verkeer 
die on ge lo wige by sy/haar dood reeds in die verderf (of 
do de ryk) al word hulle eers by Christus se wederkoms 
saam met Satan en sy demone in die poel van vuur as 
deel van God se oordeel, gewerp.

Kontinuïteit en finaliteit van  
die lewe ná die dood
Ds. Greyling van Rooyen1

Diegene wat hierdie siening handhaaf beskou die para dys 
as ’n tipe voorportaal van die hemel. Wanneer ’n mens 
die voorportaal van ’n huis betree is jy reeds in die huis 
en in die teenwoordigheid van die gasheer, al het jy nog 
nie die res van die huis gesien nie. In die paradys is ons 
reeds in die volkome heerlikheid van God se teenwoor
digheid soos in die hemel die geval sal wees, al is ons 
nog nie ín die hemel nie. Op soortgelyke wyse dien die 
verderf as die voorportaal van die hel. 

Finaliteit van die dood
Met die tweede siening word daar nie ’n onderskeid 
ge tref tussen die paradys en die hemel of die verderf en 
die hel nie. Die woorde wat met verderf of hel vertaal 
word, soos sheol in die Ou Testamentiese tyd en hades 
of Gehenna in die Nuwe Testamentiese tyd, verwys na 
dieselfde plek en daar word slegs ’n grammatikale on
der skeid gehandhaaf:

In voorspoed slyt hulle hul dae, en in ’n oomblik 
sink hulle in die doderyk (sheol) af (Job 21:13).

… en elkeen wat sê: Jou dwaas! moet verantwoor
ding doen in die helse vuur (gehenna) (Mt. 16:18).

En die ryk man het ook gesterwe en is begrawe. En 
toe hy in die doderyk (hades) sy oë ophef, terwyl 
hy in smarte was, sien hy Abraham van ver af en 
Lasarus aan sy boesem (Lk. 16:23).

Lukas 16:23 verwys na die verhaal van die ryk man en 
Lasarus. Die ryk man beskryf sy toestand ná sy dood as 
ooreenkomstig die hel en smeek Abraham vir ’n drup
peltjie water op die punt van Lasarus se vinger net om 
vir hom ’n bietjie verligting te bring van al die smarte 
wat hy besig is om in die hel te ly:

Vader Abraham, wees my barmhartig en stuur 
Lasarus, dat hy die punt van sy vinger in water 
kan insteek en my tong verkoel; want ek ly smarte 
in hierdie vlam (Lk. 16:24).

Abraham antwoord die ryk man deur te verwys na die 
onoorbrugbare afstand wat bestaan tussen die hemel 
en die hel. Daar waar jy jouself bevind ná jou dood is 
fi naal, daar is geen verandering of uitkoms nie. Daar is 
nie eens verligting vir diegene wat die hel beërwe nie. 
Al wat oorbly is die smarte van die vlamme:

En by dit alles is daar tussen ons en julle ’n groot 
kloof gevestig, sodat die wat hiervandaan wil 
oorgaan na julle, nie kan nie; en die wat dáár is, 
nie na ons kan oorkom nie (Luk. 16:26).

Hierdie siening handhaaf die standpunt dat daar in ag 
geneem moet word dat God nie onderhewig aan tyd is 
nie. Hyself het tyd geskape, omdat Hy ewig is. Die hele 
betekenis van ewigheid is tog juis bó die konsep van tyd 
verhewe, want daar is geen begin of einde wat deur tyd 
gemerk kan word nie.

So bevind elke persoon wat voor die wederkoms van ons 
Here sterf, homself/haarself reeds in die hemel of die hel 
omdat God nie afhanklik is van die verloop van tyd soos 
wat ons in hierdie werklikheid is nie. Die oom blik wat 
jou lewe hier op aarde eindig, betree jy die ewige soos 
deur Johannes in Openbaring beskryf word. 

In daardie opsig is elke persoon se sterfdag ook sy/haar 
oordeelsdag, want in alle opsigte is dit ’n finale ewigheid 
in die hemel of in die hel.

Slot
As ’n mens fokus op die verskille soos in hierdie artikel 
bespreek word, is dit moeilik om te bepaal watter een 
van die twee sieninge ’n mens moet handhaaf. Ons hoop 
as kinders van God lê egter nie versteek in die onsekere 
verskille nie, maar juis in die sekerheid van die ooreen
komste volgens dít wat God vir ons in die Skrif leer.

Daar is vir seker ’n kontinuïteit van die lewe ná die 
dood. As kinders van God sien ons uit daarna om in 
die volmaakte heerlikheid van God te staan soos wat 
Hy belowe het ons sal doen wanneer ons Hom ná ons 
dood tegemoet gaan.

Ook is daar ’n finaliteit van die dood waarin ons berus
ting kan vind. Óf ons nou in die paradys as voorportaal 
staan, óf in die volle glorie van die hemel self, ons het 
die ewige lewe op grond van ons geloof ontvang. Niks 
kan ons daarvan roof of ons op ’n later stadium daaruit 
ontvoer nie:

Hy wat oorwin, sal alles beërwe; en Ek sal vir 
hom ’n God wees, en hy sal vir My ’n seun wees 
(Openb. 21:7).

________________________________________________________________

1 Leraar van die AP Kerk Tygerberg.

Die sonde van die mens het God se goeie skepping 
verdorwe. God se onbeskryflike genade triomfeer egter 
oor die gevolge van die mens se sonde en in die plek 
van die eerste of ou skepping kom ’n tweede of nuwe 
skep ping. Die boek Openbaring lig die sluier oor die vol
gende drie aspekte van hierdie nuwe skepping: die nuwe 
hemel en die nuwe aarde; die nuwe Jerusalem en die  
nuwe Eden.

Die nuwe hemel en die nuwe aarde

Hoe moet ’n mens die nuwe van ’n nuwe hemel en ’n 
nu we aarde verstaan? Die Bybel maak dit duidelik dat 
die nuwe skepping radikaal anders gaan wees. Dit is nie 
net ’n afwesigheid van die sonde nie maar ’n werklike 
ver woesting van die ou heelal. Tog, ten spyte van die 
nuut heid van die nuwe skepping, hou dit steeds ver
band met die ou skepping – dit is ’n vernuwing van die 
oue. Net soos die aardse liggaam van Jesus van Násaret 
her ken baar was in die verheerlikte liggaam van die op
ge stane Christus, net so sal die oue steeds herkenbaar 
wees in die nuwe. Die nuwe is egter nie net van ’n hoër 
orde nie – nie meer aan nietigheid en verganklikheid 
on derworpe nie – maar bied vanweë sy ewigdurendheid, 
’n tuiste vir die ewige bestaan van die mens.

Geen see nie
In die nuwe skepping gaan daar nie meer ’n see wees 
nie. Ná die sondeval het die see vir die antieke mens 
’n sim bool van duistere, bose magte geword wat hul 
voort be staan bedreig – die sondvloed het, behalwe vir 
die ark be woners, alle lewe op aarde uitgewis. Met die 
uit tog uit Egipte het die see tussen Israel en verlossing 
ge staan en die Here moes die see as’t ware wegneem 
om Is rael uit die hand van die bose farao te red. 

Die dier uit die see
Die boek Openbaring beskryf die verskyning van die 
Antichris as die dier wat uit die see opkom. Dit see 
word ook in verband met die dood en die doderyk 
as die bestemming van die dooies genoem. Wanneer 
die boek Openbaring verwys na die eerste dinge wat 
verbygaan, noem dit dat daar geen dood meer sal wees 
nie. Simbolies moet ons die see dus as ’n Godvyandige 
en mensbedreigende mag verstaan. In God se nuwe 
skepping is daar geen bedreiging deur die Bose (Satan) 
en die dood meer nie. Daar is ewige vrede.

Die nuwe Jerusalem

Die vestiging van die nuwe skepping was die voor
bereiding vir die koms van die nuwe Jerusalem. In die 
Ou Testament was Jerusalem die plek waar afskuwelike 
afgodery bedryf is, sodat die Here sy heilige teenwoor
digheid aan die stad onttrek het: In dié stad is die profete 
van die Here gedood en dit was uiteindelik die plek 
waar die Here self gekruisig is. Hoe moet ons die nuwe 
Jerusalem verstaan? 

Volmaakte kerk 
Ooreenkomstig die aard van apokaliptiese literatuur 
moet ons dit simbolies verstaan: die plek van ewige en 
heerlike geluksaligheid – die “hemel”. Ten beste kan dit 
gesien word as ’n beeld van die kerk in haar volmaakte 
toestand, wat sy vir ewig op die nuwe aarde sal hê. Die 
feit dat die heilige stad, afgesonder en toegewy aan God 
uit die hemel neerdaal, is ’n aanduiding dat die bestaan 
van die kerk in heerlikheid die werk van God alleen 
is. In die nuwe Jerusalem word die nuwe hemel en die 
nuwe aarde één. Die woonplek van God en dié van die 
verlostes, is nou dieselfde. Hoe lyk die nuwe Jerusalem?

’n Openbaringshistoriese perspektief op die boek Openbaring: 

Die nuwe hemel en die nuwe aarde
Prof. Koos Adendorff1

Génesis 1-2 en Openbaring 21-22 is die twee boekstutte waarbinne die verlossingsplan van God vir die gevalle 
skepping ontvou. Die beginpunt van hierdie verlossingsverhaal is die sondeval in die paradys, die hoogtepunt 
die koms van ons Verlosser en die afsluitingspunt God se nuwe skepping.

Volmaakte heerlikheid van God
Soos die heerlikheid van God eens die tabernakel en 
die tempel gevul het, deurdring dit nou die nuwe Jeru
sa lem. Die heerlikheid van God is ’n aanduiding van 
sy teenwoordigheid, wat ten diepste ’n beskrywing in 
men se taal is van iets wat eintlik onbeskryflik is, naamlik 
God se wese. 

Die glans van die stad
Die beskrywing van die stad se glans toon ooreenkoms 
met die beskrywing van God se heerlikheid: soos die 
kris talhelder jaspissteen – verwysende na enige deur sky
nen de, skitterende steen soos ’n diamant. Die skitte rende 
glans van die stad bevestig dat Hy wat ’n on toe gank like 
lig bewoon, die nuwe Jerusalem sy woon plek maak.

’n Groot, hoë stadsmuur met twaalf poorte en 
twaalf engele
In die antieke tyd het ’n stad as fort gedien om sy in
wo ners teen vyande te beskerm. ’n Sterk stadsmuur 
was ’n sigbare simbool van die beskerming wat die stad 
bied: verlossing en veiligheid. Die nuwe Jerusalem se 
be skerming is God self – in sy teenwoordigheid is daar 
verlossing en ewige veiligheid. Die nuwe stad het twaalf 
poorte: drie in elke windrigting. Hierdie beeld wys dat 
uit elke windrigting, uit elke volk, taal, stam en nasie, 
verlostes die stad van God sal binnekom. Op die poorte 
is die name van die twaalf stamme van Israel geskryf. 
Die engele by die twaalf poorte bevestig dat hierdie die 
volmaakte Godstad is.

’n Stadsmuur met twaalf fondamente en 
fondamentstene
Die stadsmuur, wat blykbaar deur die poorte in twaalf 
gelyke dele verdeel is, het twaalf fondamente. Op hier
die fondamentstene is die name van die twaalf apostels 
geskryf. Dié beeld sluit aan by die apostel Paulus se 
woord gebruik in die brief aan die Efésiërs waar hy die 
apostels en die profete die fondament noem waarop die 
kerk gebou is. Die naasmekaarstelling van die twaalf 
stam me van Israel (poorte) en die twaalf apostels (fon
da mentstene) beklemtoon die eenheid van antieke Israel 
en die Nuwe Testamentiese kerk. Die argitektoniese beeld 
van ’n stad met sy poorte en fondamentstene beskryf 
die ganse heilsgeskiedenis. Die stad is simbool van die 
kerk van die Ou en Nuwe Testament. Die poorte bring 
die gedagte na vore dat God Israel uitverkies het om die 
draer te wees van die Messias, deur Wie God se seën na 
al die nasies vloei. Die Nuwe Testamentiese kerk vloei 
uit God se handelinge met, in en deur Israel voort en 

is soos ’n wilde olyfboom wat op die mak olyfboom 
(Is rael) ingeënt is. Die Messias, wat uit Israel is, het ná 
afh an de ling van sy verlossingswerk op aarde sy twaalf 
apos tels uitgestuur om as sy getuies die evangelie na al 
die nasies te bring. Sodoende rus die Nuwe Testamentie se 
kerk op die getuienis van hulle wat eerste die evange lie 
verkondig het, die apostels.

Die afmetings van die stad
Die stad is nie net vierkantig nie, maar dit het ’n ku bus
vorm. Dit is ’n enorme stad: lengte, breedte en hoogte 
is duisendvyfhonderd myl (Grieks: 12 000 stadia). ’n 
Stadion is 185 meter, wat beteken 12 000 stadia is 2 200 
kilometer. Die getal twaalfduisend wys daarop dat die 
afmetings simbolies bedoel is. As sodanig het dit telkens 
die simboliese betekenis van volkomenheid en vol maakt
heid. Die afmetings wil dus sê: Die stad is volmaak.

Die boustof van die stad
Die stad is gebou met materiaal waarmee geen aardse 
stad gebou is nie: die stadsmuur van jaspis en die stad 
van suiwer goud. Dit herinner aan die tabernakel en 
tempel, waar kosbare metale ook gebruik is. Goud is 
mildelik in die Allerheiligste gebruik, wat as die troon 
van God gesien is. Die nuwe Jerusalem oortref egter 
die tabernakel en tempel in heerlikheid. Waar Salomo 
die tempel net met goud oorgetrek het, is alles hier met 
goud gebou. Aangesien die stad terselfdertyd ’n tempel 
en dus die woonplek van God is, weerspieël die kosbare 
metale sy glansryke heerlikheid.

Die fondamente van die stadsmuur is met edel ge steen tes 
versier. Die twaalf poorte van die stad is twaalf pê rels. 
Die nuwe stad van God het pêrels so groot dat ’n opening 
vir ’n poort daarin gemaak kan word. 

Die on moont likheid van so iets herinner ons 
daaraan dat ons in hierdie beskrywing met 
beeldspraak te doen het. 

Die hoofstraat van die nuwe Jerusalem is van goud ge
maak wat só suiwer is dat dit soos deurskynende glas 
lyk. In die stad van God loop die verlostes op goud.
________________________________________________________________

1  J.A.E. Adendorff, Openbaring: Die boek van die voleinding (Monument-
park, Pretoria: Lig in Duisternis Uitgewers, 2022), 333-367. Die uittreksel 
is redaksioneel verkort. Raadpleeg die publikasie vir die tersaaklike, 
uitgebreide Skrifverwysings. Die publikasie kan hier aan gekoop word: 
www.bit.ly/3CrcKZX

Kenmerke van die stad
Die son en maan, geskep om bedags en snags lig op 
die ou aarde te gee, is nie meer in die nuwe Jerusalem 
no dig nie. Die glansryke heerlikheid van God, wat die 
Va der van die ligte is en ’n ontoeganklike lig bewoon, 
ver lig die stad. Die Seun, wat die ware lig is wat elke 
mens ver lig en Homself die lig van die wêreld noem, is 
die ewi ge ligbron van die stad. Die heerlikheid van God 
is só glansryk dat die helderste ligbronne van die ou 
skepping nie naastenby daarmee vergelyk kan word nie.

In antieke tye moes die stadspoorte snags gesluit word 
om die inwoners van aanvallers van buite te beskerm. 
In die herstelde Jerusalem staan die poorte dag en nag 
oop. Verder stroom die nasies en hulle konings nie net 
deur die oop poorte van die stad nie, maar hulle bring 
ook hul heerlikheid en eer daarin. Nie net verlostes uit 
Israel nie, maar ook verlostes uit alle volke buig voor die 
God van Israel. Die absolute soewereiniteit van God as 
die groot Koning word nou erken en die heersers van 
die aarde en hul onderdane buig hulle voor Hom neer, 
met geskenke in die hand.

In die stad mag net diegene inkom wat opgeskryf is in 
die boek van die lewe van die Lam – die verlostes. Daar
teenoor het diegene wat hulle nie aan God onderwerp 
het nie maar teen Hom in opstand gekom het, geen plek 
in sy teenwoordigheid nie. Hierdie mense – onreines – 
het hulle aan afgodery skuldig gemaak deur die onrein 
dier (die Antichris) te volg. Die onreines se plek is in 
die poel van vuur, weg van die aangesig van die Here 
en van sy heerlikheid.

Die nuwe Eden

’n Tuin en ’n rivier
In die nuwe skepping is daar ’n tuin en ’n suiwer rivier. 
Die bron van die rivier is die troon van God en die Lam. 
Uit hierdie troon, die bron van oorvloedige lewe, vloei ’n 
sprankelende, kristalhelder stroom water van die lewe, 
waaruit God se kinders diep teue kan drink. Die totale 
beeld dien as simbool van die ewige lewe in gemeenskap 
met God en sy Christus.

Die boom van die lewe 
Die boom herinner, soos die rivier, aan die tuin van Eden 
waar die boom van die lewe in die middel van die tuin 
gestaan het. Ná die sondeval is Adam en Eva uit die tuin 
verban, sodat hulle nie langer toegang tot die boom van 
die lewe gehad het nie. Die vloek van Génesis 3 is nou 

opgehef en die verlostes het vrye toegang tot die boom 
van die lewe. Die opbrengs van die boom volg nie die 
seisoenale patroon van die ou skepping nie en is altyd 
in vrug. Dit beteken dat daar geen honger in die nuwe 
skepping sal wees nie, net soos daar geen dood, droefheid 
en geween meer sal wees nie. In die nuwe Eden gee die 
boom van die lewe nie net oorvloedige vrugte nie, maar 
sy blare dien die mens ook ten goede. 

Vry van die vloek van die sonde
In die nuwe Jerusalem is geestelike én liggaamlike ge ne
sing ’n afgehandelde saak. Daar sal geen moontlikheid 
meer bestaan dat ons van God verwyder sal raak nie. 
Ons sal ook nie meer enige van die gevolge van die vloek, 
waaronder die ou aarde gestaan het, ervaar nie. Die goeie 
lewe in oorvloed wat gelowiges in die nuwe paradys ge
niet, vloei uit en is die gevolg van die teenwoordigheid 
van God en sy Christus. Al die inwoners van die nuwe 
stad het vrye toegang tot die drieenige God. Die innige 
gemeenskap met Hom, wat in en sedert die sondeval so 
wreed versteur is, is nou volkome herstel.

Dienaars van die troon
God het Adam en Eva geskape met die doel om Hom 
as priesterkoning te dien. Hy het hulle in die tuin van 
Eden geplaas om daarin diens te doen en vanuit Eden 
oor die skepping te heers. Die sonde het veroorsaak dat 
hulle hierdie doel gemis het. In die nuwe Eden sal die 
mens weer volkome tot sy aanvanklike doel herstel word. 
In die paradys is Adam en Eva ná die sondeval van die 
aangesig van die Here verwyder. Sedertdien is dit die 
diepste verlange van die mens om God se aangesig te 
sien. In die nuwe Eden sal ons weer in alle opsigte voor 
God se aangesig mag verskyn. 

www.liginduisternis.co.za

BYBELWOORDBLOK: ENGELE, GEESTELIKE HEMELSE WESENS1 OPGESTEL DEUR  
DALEEN PIENAAR 2022

SOEK AL DIE ONDERSTREEPTE WOORDE IN BOGENOEMDE WOORDBLOK.
Engele is geestelike, hemelse boodskappers van God. Hulle is geskep, heilig, tree nie in die huwelik nie en is onsterflik. 
Sommige engele het in sonde geval. Hulle is redelike wesens, hulle praat, begeer en verheug hulle en hulle aanbid.

Buiten die Engel van God (Génesis 16:7) is daar verskeie soorte en klasse. Die Ou Testament maak melding van engele se 
persoonlike beskerming in Psalm 91:11: Want Hy sal sy engele aangaande jou bevel gee om jou te bewaar op al jou weë. Daar 
is ook gérubs en serafs. In die boek Daniël is daar sprake van engele met name, byvoorbeeld Gabriël en Mígael (Dan. 10:13, 
21). Mígael word in Judas v. 9 die aartsengel genoem. God se troon word deur ontelbare engele omring (Dan. 7:10).

Gérubs word uitgebeeld as gevleuelde wesens met ’n liggaam en ’n gesig. Hulle tree as bewakers van die boom van die 
lewe in die tuin van Eden op; hulle verrig ook simbolies die taak om die verbondsark te bewaak. Hulle dien as voetstuk 
vir die onsigbare troon van die Here; hulle verteenwoordig simbolies die stormwinde waarop God ry (Ps. 18:11), hulle 
openbaar simbolies die krag, majesteit en heerlikheid van God; hulle waak oor sy heiligheid.

Serafs word voorgestel in menslike gedaante, maar met ses vlerke (Jesaja 6:17). Hulle staan as dienaars rondom 
die Koning wat op sy troon sit en besing sy eer en wag op sy bevele. Hulle bedien die altaar en bring versoening. In 
Hebreërs 1:14 staan geskryf: “Is hulle nie almal dienende geeste wat vir diens uitgestuur word ter wille van die wat die 
saligheid sal beërwe nie?”

(1. Verwysing: E.P. Groenewald, e.a., Verwysingsbybel: 1983vertaling (Kaapstad: Bybelgenootskap van SuidAfrika, 1998).

Stel jy belang in die Geesteswetenskappe binne ’n di na
miese, Christelike omgewing met Afrikaans as onder
rig taal? Die Afrikaanse Protestantse Akademie (APA) 
in Pretoria, waar nuwe weë op ou spore gebaan word, is 
dalk net die plek vir jou.

Wonder jy watter studierigting om te kies? Is jy daar
van oortuig dat jou beroep ook ’n roeping van God is? 
Dan ís die APA die plek vir jou! Ons is ’n instelling wat 
nie net jou oortuiging deel nie, maar ook daarna streef 
om hierdie oortuiging in die opleiding van elke vak in 
te bou.

WATTER KWALIFIKASIES KAN EK AAN DIE 
APA VERWERF?
Ons ken tans die volgende grade en sertifikate toe:

• Baccalaureus Artium (Geesteswetenskappe) 
• Baccalaureus Divinitatis (Teologie) 
• NGOS (Nagraadse Onderwyssertifikaat) 

Hierdie kwalifikasies verleen toegang tot beroepsmoont
likhede in die volgende velde:

Grade verwerf aan die APA het ’n klassieke grondslag 
wat die Bildunggedagte ondersteun. Dit beteken dat 
dit ons ideaal is om studente te help vorm wat met hul 
vol le menswees roepingsbewus voor die aangesig van 
die drieenige God leef. 

Hoe lê ons ’n unieke grondslag vir ’n verskeidenheid 
van beroepe? Jy word onder meer hiervoor toegerus deur 
middel van Christelike wydingsdienste, verpligte onder
rig in die vakke Filosofie of Bybelkunde en Lewens en 
Wê reld beskouing en aan die hand van ooreenstem men 
de studentepraktyke. 

By ons word jy nie bloot vir ’n beroep afgerig nie. Die 
APA wil studente eerder voorberei vir die lewe en hulle 
toerus om elke denkbare uitdaging te kan hanteer en om 
leiers in hul betrokke velde te wees. Daarom streef ons 
daarna om kritiese vaardighede in te dril en kreatiewe 
denke met ’n gefundeerde uitkyk aan te moedig. By die 

APA wil ons nie net ’n verskil binne die klaskamers maak 
nie, maar ook daarbuite. 

KAN EK WERK EN BY DIE APA STUDEER?
Om voltyds te werk en te studeer is ’n uitdagende kom
binasie van waagmoed, opoffering en goeie dissipline. Is 
dit moontlik? By die APA is dit ’n besliste JA! Ons bied 
afstandonderrig aan, maar ook hier word studente aan 
bepaalde standaarde gehou. Daarom bied ons die nodi
ge hulpmiddele om die uitdagings van afstandonderrig 
suk sesvol te oorkom. Afstandonderrig in jou moeder
taal, met die nodige hulpmiddele, wat op ’n Christelike 
grondslag geskied – dit alles bied die APA jou! Ons het ’n 
oopdeurbeleid en nooi almal wat hierdie opsie oorweeg 
hartlik uit om met ons in gesprek te tree. 

KAN EK MY VOORBEREI VIR ’N SPESIFIEKE 
BEROEP EN NÁ AFLOOP DAARVAN ’N 
ONDERWYSKWALIFIKASIE BYVOEG? 
Die Nagraadse Onderwyssertifikaat (NGOS) dien as 
’n bykomende professionele afrondingkwalifikasie vir 
stu dente wat ’n Baccalaureusgraad voltooi het en tot die 
onderwysprofessie wil toetree. Hierdie kwalifikasie ver
skaf die nodige opleiding, toerusting en vaardigheid om 
as effektiewe onderwyser die skoolomgewing te betree 
– van graad 7 tot graad 12. By talle skole word NGOS 
aanvaar om onderrig in alle grade te gee.

HOE STIMULEER DIE APA DIE LIEFDE VIR 
LEWENSLANGE STUDIE EN VOORTGAANDE 
AKADEMIESE VORMING? 
Ons slypskoolprogramme op ons kampus, is nommer pas 
vir persoonlike verryking en opskerping. Dit is prikke
lend genoeg om hernude studielus aan te wakker! Die 
slyp skole word gedurende die wintervakansie aangebied. 
Dit bied belangstellendes juis die geleentheid om rondom 
hul druk programme bywoning daarvan te beplan.

As privaat instansie is daar hartlike waardering vir u 
finansiële ondersteuning. Oorweeg dit gerus om ’n fi nan
siële vriend van die APA te word. Ons bankbesonderhede 
is ABSA: 4085 895 656 .

Vir verdere inligting besoek gerus ons 
webblad by www.apa.ac.za of kontak ons by 
ontvangs@apa.ac.za. 

AP AKADEMIE

• Teologie
• Onderwys
• Sielkunde

• Menslike Hulpbronne
• Taalberoepe
• Veelsydigheidsberoepe 

GEESTESWETENSKAPPE IN  
DIE KLASSIEKE STYL

Die aarde en heelal is nie veel ouer  
as sesduisend jaar nie1

Die geskiedenis van die aarde en 
heelal is vir alle mense ’n saak van 
geloof en dieselfde wetenskaplike 
getuienisse lê voor ons almal. Dit 
is eintlik ’n gegewe dat die kerk se 
leer daaroor drasties sal verskil van 
dié van die res van die wêreld.

Die sekulêre wetenskap is in 
wese ateïsties en duld nie gods
diens tige inmenging nie, maar 
roem op empiriese waarneming 
en meting. Dit is egter juis hier
die afhanklikheid van meetbaar 
waar neem bare dinge wat dit uiters 
onbetroubaar maak in die beoor de
ling van die niewaarneembare ver
lede. Uit hierdie dilemma, naamlik 
dat die verlede nie waar geneem 
kan word nie, is onder meer die 
idee van uniformitarisme – dat 
alle natuurprosesse in die verlede 
dieselfde verloop het as vandag – 
gebore. Daar is geen wetenskaplike 
gronde vir uniformitarisme nie en 
dit is niks anders nie as bloot ’n 
ateïstiese geloofsoortuiging, wat 
nou al vir meer as twee honderd 
jaar die sekulêre wetenskap ver
murwe. Alle sekulêre modelle 
wat poog om ’n ouderdom vir die 
aarde en heelal vas te stel, berus op 
uniformitarisme. So ook radio
metriese datering, wat onder meer 
berus op die vals aanname dat 
isotoop vervaltempo’s in die verlede 
dieselfde was as vandag. ’n Groot 
aantal empiriese waarnemings kan 
voorgehou word om aan te toon 
dat die aarde en heelal nie veel ouer 
as sesduisend jaar is nie.

Terwyl die meeste wetenskap
likes wel die evolusieteorie 
verkondig, hang dit uiteindelik af 
aan wie ’n mens jou ore uitleen. 
Gedurende die afgelope paar 
dekades is daar ’n groeiende aantal 
skeppinggelowige wetenskaplikes 

wat, hoofsaaklik deur die internet, 
aantoon hoe die wetenskaplike 
getuienisse in ooreenstemming 
met ’n letterlike verstaan van die 
Génesisgebeure is. In die moderne 
kosmologie kan ons sien dat die 
heelal reg van die begin af dieselfde 
struktuur gehad het as dié van 
vandag, en dat dit dus nie deur 
fases van ontwikkeling gegaan het, 
soos die oerknalteorie beweer nie.

Geologiese waarnemings van 
intense grootskaalse vervorming 
van die aardkors onder enorme 
drukspanningstoestande met ge
paardgaande bergbouing, wêreld
wye afsetting van kilometer dik 
eenvormige sedimentêre vloed
strata besaai met dooie plante en 
diere (fossiele), en soortgelyke 
voor die hand liggend katastrofiese 
prosesse van wêreldwye omvang, 
word in die evolusieteorie deur
lopend in terme van uniformita
risme verklaar. Daar is egter 
geen geologiese prosesse op die 
hedendaagse aarde werksaam wat 
naastenby – dit maak nie saak hoe
veel miljoene jare dit gegun word – 
hierdie waarnemings kan verreken 
nie. Tektoniese plate beweeg slegs 
enkele sentimeter per jaar. Geringe 
rekspanningstoestande heers in die 
grootste deel van die kontinentale 
kors en waar daar wel drukspan
ning heers, is dit by verre te gering 
om die kors enigsins in die gering
ste mate te vervorm. Die styging 
en daling van berge word vertikaal 
isostaties beheer en is in dinamiese 
ewewig. Sedimentasie vind slegs op 
lokale skaal plaas en erosietempo’s 
oorskry afsettingstempo’s. Geen 
fossiele word vandag gevorm nie, 
tensy onder vloedtoestande. Die 
grootste aardbewings en vulkaan
uitbarstings in gedokumenteerde 

menseheugenis word verdwerg 
tot absoluut niks in vergelyking 
met dié waarvan in die gesteente
rekord getuig word. Daar is net een 
gedokumenteerde gebeurtenis in 
die geskiedenis van hierdie pla
neet wat, as dit geologies ontleed 
word, ’n verklaring kan bied vir die 
geweldige katastrofiese toestande – 
die sondvloed.

Die biologiese evolusieteorie 
is ’n stinkende teelaarde vir hoog
moedige rassehaat, waarvolgens 
sommige volke uitgebeeld word 
as “minder gevorderde” mense, 
terwyl die genetiese wetenskappe 
duidelik aantoon dat die ganse 
mensdom een gemeenskaplike 
oorspronklike ouerpaar het, waar
van die vrou selfs deur sekulêre 
wetenskaplikes Eva genoem word, 
en dat hul kinders, waarvan daar 
baie was, ’n wye verskeidenheid 
fisiese eienskappe, insluitend ver
skillende velkleure, gehad het. Die 
argeologiese en geografiese weten
skappe toon duidelik die uitbrei
ding van die vroegste beskawings 
na die res van die wêreld vanuit 
Mesopotamië (die oudste), waar 
die mense hulle begin vestig het 
kort ná die stranding van die ark 
op Ararat. Dit weerlê die ateïstiese 
mitologieë van ’n sogenaamde 
“wieg van die mensdom” in Afrika.

Dit is belangrik om te onthou 
dat die Here Jesus en die apostels, 
sonder “slim” beredeneringe, die 
sesdaagse skepping en sondvloed 
as historiese werklikhede verkon
dig het. Wetenskap of nie weten
skap nie, dit sal dwaas wees vir 
Christene om af te wyk van hierdie 
voorbeeld wat deur hulle gestel is.

BRIEWE

_________________________________________
1 Dr. Hendrik Minnaar, PhD Geologie (Dosent: 

Geologie, UV) in antwoord op die skrywe van 
GD Botha (DB Oktober 2022).

Begin altyd jou denkwyse by die Bybel!1

In Romeine 12:2 skryf Paulus dat 
ons nie aan hierdie sondige wêreld 
gelykvormig moet word nie, maar 
eerder deur God verander moet 
word deur ons denke te vernuwe. 
Die volgelinge van Jesus Christus 
moet met ander woorde in die 
gewoonte kom om hul denkwyse 
by God se Woord te begin, selfs al 
blyk dit teenstrydig met iets soos 
die wetenskap te wees. 

Die Bybel en die wetenskap
Alhoewel die Bybel nie ’n 
wetenskaplike handboek is nie, 
kan ons dit vertrou wanneer 
dit aspekte van die wetenskap 
aanraak. Kyk byvoorbeeld na 
iets soos die evolusieteorie. 
Volgens vandag se natuurwette 
is veroudering en dood deel van 
hierdie skepping. Volgens die 
Woord was dit egter nie deel van 
God se oorspronklike skepping 
nie. In Génesis 1:31 het God na 
alles gekyk wat Hy gemaak het en 
verklaar dat dit báie goed was. 

Aan die einde van die 
skeppings week was daar dus 
nie iets soos dood, pyn, siekte, 
lyding, bloedvergieting of 
kanker nie. God het aanvanklik 
alles gemaak om vir ewig te leef. 

Dit was eers in Génesis 3:17 
waar veroudering en dood hul 
verskyning gemaak het toe God 
sy skepping vervloek het nadat 
Adam en Eva sonde gedoen het. 
In Romeine 5:12 en 6:23 bevestig 
Paulus dat dood die gevolg van 
sonde is en vir die eerste keer 
sy toetrede tot hierdie skepping 
gemaak het ongeveer 6 000 
jaar gelede volgens die Bybel se 

geslagsregisters. Fossiele kon dus 
nie voor die sondeval gevorm het 
nie. Inteendeel, die eerste keer wat 
iets in hierdie skepping dood is 
(en waar bloed gevloei het), was 
toe God ’n dier doodgemaak het 
om die vel te gebruik sodat Hy 
daarvan klere vir Adam en Eva 
kon maak. Maar as gevolg van 
die mens se ongehoorsaamheid 
het God die heelal op daardie 
hartseer dag vervloek en is ons 
almal tot en met die Here Jesus se 
wederkoms daaraan onderworpe 
(vgl. Rom. 8:2023). 

Ongeveer 200 jaar gelede het 
die kerk groot geskrik toe die 
wêreld se wetenskaplikes skielik 
vir die eerste keer in terme van 
miljoene jare begin praat. Om te 
keer dat lidmate hul rug op die 
letterlike skeppingsverhaal, en 
later die hele Bybel draai, het die 
kerk toegelaat dat God se Woord 
herinterpreteer word om sodoende 
voorsiening vir die miljoene 
jare, en later biologiese evolusie, 
te maak. Die kerk moes eerder 
Paulus se raad in Romeine 12:2 
gevolg het en ’n konstante Bybelse 
wêreldbeskouing by sy lidmate 
ingeskerp het.

Die rede waarom die letterlike 
sesdaagse skeppingsverhaal 
vir ons vandag na ’n onsinnige 
filosofie klink, is omdat ons 
so gewoond geraak het om 
daarna te kyk vanuit ’n sekulêre 
wêreldbeskouing. God kón alles 
oor miljarde jare tot stand gebring 
het, maar Hy het nie. Hy het dit 
binne ses letterlike 24 uur lange 
dae laat plaasvind, want dit is wat 
Hy vir ons in sy Woord sê Hy 
gedoen het. In Hebreeus bestaan 

daar nie ’n woord vir “heelal” nie. 
Wanneer die Jode dus na die heelal 
verwys, praat hulle altyd van “die 
hemel en die aarde” of “die hemele 
en die aarde”. 

In Génesis 1:1 en Exodus 20:11 
(Tien Gebooie) staan daar dus 
letterlik dat God die heelal  
(en alles daarin) binne ses dae 
(nie tydperke, eras, periodes of 
eons nie) gemaak het.

Die Here Jesus bevestig 
beide die letterlike sesdaagse 
skeppingsverhaal en weerlê die 
evolusieteorie in Markus 10:6 toe 
Hy vir die Fariseërs gesê het dat 
God man en vrou (verwysende na 
Adam en Eva) van die begin van 
die skepping af gemaak het. Die 
mens het dus nie ná miljarde jare 
van evolusie op die toneel verskyn 
nie, maar was teenwoordig sedert 
dag ses van die skeppingsweek, 
ongeveer 6 000 jaar gelede.

Opsommend
Geloof in ’n letterlike skeppings
verhaal is vir seker nie ’n 
saligheidskwessie nie. Maar 
geloof in miljoene jare vernietig 
die Bybelse leerstelling wat sê dat 
fisiese dood die gevolg van sonde 
is. Fisiese dood is die bewys dat 
God ernstig is oor sonde! Die 
eerste gedagte wat dus by ons moet 
opkom wanneer ons na ’n fossiel 
kyk, is nie dat dit “miljoene jare” 
oud is nie. Ons moet eerder na 
die fossiel kyk en vir onsself sê: 
“Hierdie fossiel is die bewys van 
God se oordeel oor sonde!”

BRIEWE

_________________________________________
1 Pieter le Roux (Creation Ministries 

International) in antwoord op die skrywe van 
GD Botha (DB Oktober 2022).

DERBY

Vyf-en-dertig jaar oud!
Die AP Kerk Derby het op 4 Julie 
2022 haar 35ste bestaansjaar 
gevier. Soos gebruiklik het 
die susters gesorg vir heerlike 
pannekoek. Vir 35 jaar beleef ons 
die Here se genade en voorsien 
Hy in ons gemeentelike behoeftes. 
Sonder Hom sou ons nooit kon 
voortbestaan nie. Foto 1 is in 1990 
geneem en foto 2 in 2022.

Brei- en hekelprojek
Susters van die gemeente het ’n 
brei- en hekelprojek van stapel 
gestuur om komberse aan ’n 
kinderhuis te verskaf (foto 3).

Gemeente vier 
verjaarsdae
Foto 4: Br. Leon Botes (Voorsitter 
van kerkraad). Foto 5: Prof. Izak 
Brink en sy vrou, Annetjie.

Elaine Claassens

Foto 1

Foto 4

Foto 2

Foto 5

Foto 3

NIGEL

Stap vir Bybels
Die AP Kerk Nigel kon weer die 
jaarlikse Stap vir Bybels aanbied. Die 
gemeenskap het die geleentheid goed 
ondersteun en daar was 144 kleurvolle 
stappers, 4 meer as verlede jaar. 

Ons is dankbaar dat die geleentheid 
steeds elke jaar groei. Ds. Jacques 
Boonzaier het aan elke stapper ’n 
medalje met die komplimente van 
die Bybelgenootskap van Suid-Afrika 
oorhandig. Dit alles tot eer van God en 
om sy Woord te versprei. Wat ’n voorreg! 

Elsa Greyling

IS JOU REKENAARBEGROTING 
BEPERK? 

Ons verkoop opgeknapte (“refurbished”) rekenaars,  
skootrekenaars en bedieners. Alle opgeknapte rekenaars  

het ’n waarborg vir een jaar. Ons koerier landswyd! 

Kontak Pieter by 083 214 3521 of pieter@activepc.co.za

Hartenbos Woonstel
Puik selfsorgwoonstel. Stap na strand.
Skottel-TV. Onderdakbraai op patio.

Slaap 1-6. Baie gewild. Beste tarief heeljaar.

Kontak: 044 695 0219 / 082 641 4092

KASTEELSIG GASTEKAMERS 
PRETORIA

Umgenistraat 366, Erasmuskloof. 
± 1 km vanaf  N1-snelweg. Naby Kloof  Hospitaal.

Vir besprekings skakel/WhatsApp Nico: 071 619 9756Vir besprekings skakel/WhatsApp Nico: 071 619 9756

Natal Suidkus – Southport
Lekker, gerieflike selfsorgtuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see-uitsig, DStv, ens.  
Kom ontspan in ’n rustige stil omgewing! 

Kontak Hendrie: 072 932 1070

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe.

Skakel Willie of Poppie Brits: 071 696 0344 of 082 746 4852
Queenstraat 18, Uvongo

Selfsorgakkommodasie met: 

Saal, herberg, kothuise en 
kampstaanplekke. 

NUUT: 4x4-baan, bergfiets- en wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

OORNAG TE BLOEMFONTEINOORNAG TE BLOEMFONTEIN
Selfsorgoornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdakparkering.

Slaap 1–4 en 1-5. Naby N1.

Skakel Belie by 051 433 2635 of 072 342 7530

SUIDKUS MARGATE
Loopafstand van hoofstrand.  

2 Slaapkamer (slaap 6). See- en branderuitsig  
vanaf balkon. 2 x onderdakparkering

Skakel Liezl vir tariewe: 082 311 9210 of  
skakel of sms Thys: 082 921 1922

EDENPARK KAMPEEROORD
Edenpark Kampeeroord is in die hartjie van die Waterberg-

distrik geleë, 14 km buite Naboomspruit. Ons bied 
31 luukse kampeerstaanplekke, elk met privaat ablusie- en 
opwasgeriewe. Kom beleef die rustigheid van die Bosveld.

www.edenpark.com 
082 455 9320 | edenparkoord@gmail.com

Die Boodskapper 
Ek is op soek na al die ou  

uitgawes van Die Boodskapper.

Kontak Hennie 082 320 8945 of 
hannafouche2020@gmail.com

KIMBERLEY MOEDERGEMEENTE

God gebruik ’n downsindroomlyer om 
sy evangelie te verkondig
Op Saterdag 3 September 2022 het die AP Kerk 
Kimberley ’n oggendtee gehou waartydens die 
motiveringspreker Shèri Brynard opgetree het. Haar 
tema vir die oggend was: Die Here maak nie foute nie.

Tydens haar geboorte 40 jaar gelede, het dokters 
haar ouers meegedeel dat sy moontlik net sewe jaar 
sal leef. Haar ouers het tot God gebid en gevra dat 
Hy hulle moet wys hoe om hierdie babadogter groot 
te maak. Hulle wou hul dogter self grootmaak en 
nie soos dit in daardie tyd die gebruik was, haar 
in ’n inrigting vir downsindroomlyers plaas nie. Dit 
was ’n opdraande stryd, maar met hul geloof en 
vertroue in die Here het hulle voortgegaan en hul 
dogter grootgemaak.

Shèri het ’n normale skool bygewoon. Sy het ook ná skool verder studeer en was die enigste 
downsindroomlyer om ’n Nasionale Diploma te verwerf. 

Sy gebruik vandag haar talent om motiveringstoesprake te hou en ook om oor die wêreld heen ’n 
verskil in die lewens van mense met intellektuele gestremdhede te maak. Sy het onder andere die 
Verenigde Nasies in New York en toe weer in Genève toegespreek.

Sy is ’n energieke jong dame wat daarvan getuig dat God nooit ’n fout maak nie. Ons kan getuig 
dat dit die moeite werd sal wees om haar na u kerk te nooi, om u ook te inspireer. Sy het baie meer 
om te bied as waaroor ek hier verslag kan doen.

Shèri sê:
Please don’t judge me by my face, by my religion or my race.
Please don’t laugh at what I wear, how I look or do my hair.
Way down deep inside, behind my smile, I sometimes softly cry.
Please look a little deeper, and maybe you will see –
What’s inside of me, is what’s inside of you.

Philip Greeff

Charlene Pretorius (links) same
roepster met Shèri en haar ma.

Hartenbos vakansie-akkomodasie
Marjohandie Woonstel: 3 slaapkamer, 2 badkamer, oopplan kombuis en leefarea. Slaap 6 persone. 

DSTV, wasmasjien, skottelgoedwasser, tuimeldroeër, onderdak ingeboude braai. Loopafstand van die see.

Die Huisie: 3 slaapkamer, 2 badkamers, oopplan kombuis en leefarea. Slaap 6 persone.  
DSTV, was masjien, verskuifbare braaier. Loopafstand van die see. 

Bring eie bad- en swemhanddoeke. Geen troeteldiere of bediendes nie. Kontak Cornelle 082 377 4896

BLOKKIESRAAISEL ANTWOORDE: OKTOBER 2022, BL. 9

VOLKSHULP 2000
Volkshulp 2000 is gestig in 1991 as ’n 

organisasie sonder winsoogmerk, en ontvang 
geen ander inkomstes van enige instansies nie, 
en is dus afhanklik van ons eie Volksgenote wat 

kan help met die onderstaande items.

Vir belastingdoeleindes kan Volkshulp 2000  
op aanvraag ’n sertifikaat Artikel 18A uitreik met 

alle kontantdonasies wat aan Volkshulp 2000 
gemaak word. Bankbesonderhede kan verkry 

word by ons hoofkantoor.

Indien u oor die volgende items beskik wat 
bruikbaar is, kan u ons gerus kontak by ons 
hoofkantoor en ons kom haal dit by u, of u is 

welkom om dit self te kom aflewer.

ONS BENODIG DRINGEND ALLE BRUIKBARE 
ITEMS, WAT DAN WEER HELP OM AAN ONS 

VOLKSGENOTE SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

Tel: 012 755 8201 • Sel: 082 6827454
Adres: Steadlaan 246, Queenswood, Pretoria

WATERBERG

Legitimasie: Herman Erasmus
Proponent Herman Erasmus is ná deeglike toetsing ten 
opsigte van die kerklike vereistes deur die Kuratorium 
tot legitimasie toegelaat. Die geleentheid het op 
Sondag 2 Oktober 2022 tydens die erediens van die 
Afrikaanse Protestantse Kerk Waterberg plaasgevind. 

Die diens is deur ds. Markus Mattheus namens 
die Kuratorium waargeneem. Tydens die diens is 
dit beklemtoon dat elke gelowige deur God rein 
gemaak word sodat wanneer God sê, Wie sal Ek stuur? ons kan antwoord: “Hier is ek, stuur my!” Elke 
gelowige is immers deur God geroep om in Christus – wat die ampte in Homself verenig het – profeet, 
priester en koning te wees. Die leraar, wat spesifiek die profetiese taak het, kan net sê: So sê die Here, 
omdat hy self deur Jesus Christus rein gemaak en met God versoen is. 

Herman en sy vrou, Elanie, het in die Waterberg-omgewing grootgeword en was die afgelope drie 
jaar lidmate van die AP Kerk Waterberg. Dit was dus ’n baie spesiale geleentheid vir hul familie 
én die gemeente. Ná afloop van die erediens is heerlike verversings geniet en gesellig onder die 
koeltebome gekuier. 

Dit is ons gebed dat prop.Herman spoedig positief op ’n beroep sal kan antwoord en dat ons hemelse 
Vader hom, Elanie en hul drie seuns, LJ, Ruhan en Jan-Paul, nuttig in sy koninkryk sal gebruik.

Ingestuur

Gemeentenuus

Ds. Markus Mattheus en Herman Erasmus

PRETORIA-OOS

Skolliekamp 2022
Op ’n bus op pad na die koue Vrystaatse vlaktes 
kry ’n klompie kinders hulle sit en wonder met 
spanning hoe hulle dit gaan regkry om met ’n 
klomp vreemde gesigte bevriend te raak. Toe 
ons ’n paar uur later by die Steyns se plaas, 
Esperanza, aankom, was die ys lankal gebreek. 
En so, onder leiding van ds. Attie Boshoff, met 
die hulp van oom Danie, tannie Hes, tannie 
Maritsa en ’n dierbare groepie spanleiers, skop 
Skolliekamp 2022 af. Dit is ’n kamp wat ten 
doel het om jongmense geestelike toerusting te 
gee om hul lewe ná skool met volwassenheid en 
blydskap te betree.

Liefde, geloof, vriendskap, spansport ... Dinge 
wat ons kon ervaar vanaf dag een – of ons nou 
antisosiaal, sosiaal, stil, of selfs van buite die AP 
kerkverband was. Ek het nooit voorheen besef 
dat die vriendskap en gemeenskap met ander 
kinders van God so kosbaar kan wees nie. Ek 
het ook geleer dat dit nie altyd saak maak dat 
’n mens se idees oor sake altyd dieselfde moet 
wees nie. Soos “leierboer” Peet Schutte gesê 
het: “Solank ’n mens net aan die kleed van 
Christus vasklou, maak dit nie saak aan watter 
kerkverband jy behoort nie, want as albei se 
doel die verheerliking van die Here is, sal ’n 
mens sekerlik gemeenskap met mekaar kan hê.”
 
Die kamp het my laat nadink oor my geloof, 
my lewe, vriendskapsbande. Ons breine het 
party dae ordentlik gestoom en die notaboeke 
was blitsvinnig vol haastige notas soos ons 
deur die aangrypende onderwerpe gewerk het. 
Die inhoud van die praatjies het gehandel oor 
kerngeloofsake en lewenskeuses. Die onderlinge 
aanvaarding en samesyn wat ontwikkel het deur 
ons saamsing, saambid, saam Boekevat, was 
wonderbaarlik en hegte vriendskappe is gesmee. 

In ’n kort week het ons deel van ’n unieke 
atmosfeer geword. Elkeen van ons kon volgens 
ons eie persoonlikheid straal en blom. Dié van 
ons wat voorheen te skaam was om te praat, 
het nou borrelende kletsmasjiene geword. 
Eenvoudige ontspanning soos wipmatspring en 

boomklim het geleenthede geword waartydens 
ons meer van mekaar kon leer. Die daaglikse 
program het gesorg vir verbasende nuwe 
verrassings en uitdagings wat die spangees 
brandend gehou en die lagspiere deeglike 
oefening gegee het. 

Ons het voortreflike gasvryheid ervaar! Om elke 
keer in die eetsaal te kom met ’n honger maag 
en dan aan ’n smaaklike maaltyd te kon weglê, 
is beslis iets wat ek nog lank sal onthou. En 
natuurlik – die heerlike gesprekke rondom die 
etenstafel ... Tannie Hes en tannie Maritsa het 
seker gemaak dat geeneen uitgesluit of alleen 
voel nie en dit het ’n mens sommer tuis laat voel, 
asof jy ’n “tydelike” ma gekry het. Ds. Attie het 
die kitaarbegeleiding behartig en die vier stemme 
wat Tolkien se “Far over the misty mountains 
cold” gesing het, het ons hoendervleis gegee. 

En toe, op die yskoue oggend van 2 Julie 
was die lieflike fluit van Skolliekamp 2022 uit. 
Dit was ’n wegbreek van die werklikheid, ’n 
ontsnapping vir die siel, ’n vredevolle troos vir 
die onrus van die daaglikse lewe. In ’n blote 
oogwink het vreemdes kleintydvriende geword en 
die eens skugter groep was nou – familie! Ons 
het saamgesing, saamgespeel en saamgelag; 
saam die ysige rivier ingeduik en bo alles – 
saam die Here geloof en gedank. Hierdie dinge 
het ons saamgebind. Behalwe nou die sekere 
speletjie waarvan ek nie mag “sê” nie ...

’n Spanpoging deur:  
Daniëlle, Anri, André en Hendrik (Fourie)

PRYS: R120

PRYS: R175

PRYS: R75

BESOEKERS WELKOM! 

AP KERK WARMBAD: Eredienste 9:00, AP kerk gebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers is hartlik welkom by ons erediens Sondae 
om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Bernie Niehaus, 073 157 6174; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexander weg 58, Gayridge, Margate. 
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en be lang-
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul va kan sie  klere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers is hartlik welkom by ons eredienste Sondae om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondae die erediens om 09:00 by te woon. Die straatadres is Kowie 
Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers is hartlik welkom by die gemeente se eredienste elke Sondag in 
die kerkgebou op die hoek van St. Pauls- en Johnstraat, Denneoord, George. Eredienste: Die ere diens tye verander 
vanaf 7 April 2019 van 10:30 na 09:30. Saakgelastigde: Rosa van Staden 082 759 2720

www.liginduisternis.co.za  
boekwinkel@liginduisternis.co.za

WESMOOT

Gemeentelike aktiwiteite 2022
Ons gemeente is verlede jaar geseën deurdat ons ’n 
voltydse leraar kon beroep. Ds. Theuns en suster Maryke van 
der Merwe is op 27 Maart 2021 as leraarspaar bevestig.

Pannekoekstalletjie
Die jaarlikse Mampoerfees by die bekende Willem 
Prinsloo-landboumuseum naby Bronkhorstspruit het ná die 
Covid-19-pandemie eindelik weer op 5 Junie plaasgevind. 
Ons gemeente het daardie Saterdag sommer lekker 
saamgekuier. Pannekoek is van vroeg af gebak en die drie 
susters wat gebak het, het saam nege panne beman. Dit 
het die lang rye kopers darem tevrede gehou gedurende 
hul groot wag. Dit was ook baie aangenaam om bekendes 
vanuit ander AP kerke raak te loop.

Kersfees in die winter
Hierdie item is ’n jaarlikse instelling en word deur die Isel-
gesin georganiseer. Die res van die susters het hand bygesit 
en gou het die tafels gekreun onder ’n verskeidenheid van 
soppe en broodjies. Dit was ’n heerlike kuiermiddag op ’n 
koue wintersdag.

Die gemeente se verjaarsdagete, die Vroueaksie se 
afsluiting en die afsluitingsete vir Senior Burgers lê nog 
voor en ons weet dat ons DV hierdie geleenthede ook baie 
gaan geniet.

Alle eer aan ons hemelse Vader wie ons hierdie jaar, soos 
die voorafgaande 31 jaar, ryklik geseën het.

Sanet Cloete (namens die Vroueaksie)

Het jy geweet ons publikasies kan ook aanlyn bestel word?

Gaan loer gerus by www.liginduisternis.co.za

Gemeentenuus – ons wil graag van u hoor!
Stuur asseblief alle gemeentenuus in Microsoft Word-formaat aan ons. Nuusbrokkies moet nie langer 
as 300 woorde wees nie en ook nie ouer as ses maande nie. Ons wil graag foto’s saam met u berig 
plaas. Stuur dit asseblief apart aan en nie as deel van die Word-dokument nie. Ons benodig die 
oorspronklike, hoë resolusie foto’s. Stuur u gemeentenuus na boodskapper@apk.co.za vir plasing.

met Pieter & Pieter met Pieter & Pieter 

Propaganda is inligting van veral ’n bevooroordeelde of misleidende aard wat gebruik 
word om ’n politieke saak of standpunt te bevorder. Waar dit ook al gebeur, neem 
dit gewoonlik dieselfde vorm aan en het gewoonlik min of niks met die ware feite 
te make nie. Hierdie artikel neem die skokkende vorme van propaganda tydens die 
Tweede Vryheidsoorlog onder die loep.

Die eienaars en direkteure van die goudmyne aan die 
Witwatersrand (kapitaliste) het agter die geweldige 

propaganda-aanslag teen die ZAR en die regering van 
president Paul Kruger gesit. Die doel daarvan was om 
die regering tot ’n val te bring en sodoende volle beheer 
oor die goudrykdom te bekom, maar natuurlik is as 
skynrede voorgehou die onreg teenoor die swartmense 
wat so onderdruk word. Die kapitalistiese ideaal het 
pragtig ingepas by die jingo’s (sterk Engelsgesinde 
Afrikaners) se Britse imperialistiese ideaal om beheer 
oor die ZAR en Republiek van die OVS te verkry. In dié 
proses is van alle moontlike middele gebruik gemaak.

Staatsprokureur Jan Smuts skryf tereg in 
Een Eeuw van Onrecht: “In tallooze nieuws
bladen zijn wij beschuldigd geworden van 
alle misdaden tegen de beschaving en de hu
mani teit, zijn ons misdaden ten laste ge legd, 
waar van het eenvoudig verhaal de haren te 
ber ge doet rijzen,” en hy het hoe ge naamd 
nie oor dryf nie.

Voor die uitbreek van hierdie oorlog het die Britse be-
vol king uit 45 miljoen bestaan, waarvan die werkersklas 
80% uitgemaak het. Die meeste van hierdie werkersklas 
was voor die uitbreek van die oorlog daarteen gekant, 
maar deur die enorme propaganda-aanslag het hul 
mening verander en het van hulle selfs vrywillig by 
die Britse krygsmagte aangesluit.

Ongelukkig is dit so dat hierdie aanslag sy oorsprong 
nie in Engeland nie, maar in Suid-Afrika self gehad het. 
Onder diegene was natuurlik die Randse kapitaliste. 
Rhodes en Barnato het die Suid-Afrikaanse pers besit 
en beheer en talle ander kapitaliste het die pro pa gan-
da lied gesing. Weldra het die koerante dwars oor die 
Brit se ryk by dié koor aangesluit. Geestelikes van die 

Anglikaanse Kerk, asook hul Britse geesgenote, wat 
die liberaliste in die Britse regering ingesluit het, het 
ook geen geringe rol gespeel nie. Dan was daar ook 
Engels talige Suid-Afri kaanse vrouens en selfs ver-
loopte Afrikaners soos Adriaan Hofmeyr, ’n ge skors te 
predikant van die NG Kerk.

Die hele Engelse samelewing in al sy fasette is by die 
aanslag betrek en selfs kinders is nie ontsien nie. Waar-
skynlikdieverderflikse invloedhetvanpredikante
uit ge gaan, wat hul lidmate moes oortuig dat die 
oorlog ge reg verdig was. Hulle het hul Suid-Afrikaanse 
kollegas klakkeloos nagepraat. Hierin was eerwaardes 
Elliot en Allsop prominent. Elliot het op ’n gruwelik 
onbeskaamde wyse verklaar dat toe ’n sekere Edgar 
by sy voordeur uitstap, het ’n Boere-Afrikaner wat net 
daar verbyge stap het, hom as ’n Engelsman geëien en 
summier dood ge skiet. Eweneens het hy verklaar dat 
generaal Piet Cronjé twee swart vrouens doodgeskiet 
het, omdat hulle te oud was om te werk. Allsop het nie 
by Elliot agtergestaan nie en verkondig dat Paul Kruger 
by geleentheid ’n jong swart vrou, wat geweier het om 
die militêre geheime van haar stam te verklap (bid jou 
dit aan), tussen twee houtblokke vasgeklem het en 
haar met die blokke middeldeur gesaag het. Sommige 
Britse politici het lustig hieraan meegedoen. 

Die Boere en hul leiers is allerweë voorgestel 
as onbeskaafde tak hare en daar is ’n be spot
ting van hulle en hul gods dienstige oor tui
gings gemaak. 

Op die selfde wyse is Boere- aanvoerders verkleineer en 
Britseoffisieregeprysennetlaasgenoemdesewelslae
op die slagveld op gehemel en die Boere se suksesse 
verswyg.HierinhetdieBritsefilmbedryf,weliswaar
nog in sy kinderskoene, ook ’n beduidende rol gespeel 

Magtige propagandamasjien  
stook kwaad – Dr. Pieter Möller

Met al die tyd wat gesinne moet afknyp om ook nog fa mi
lie en ontspantyd in hul besige skedules in te pas, skuif 
kerk bywoning en gesinsbybelstudie al hoe laer op die 
prioriteitslys af. Om van die bywoning van gemeentelike 
aktiwiteite nie eers te praat nie ...

Moet ons hulle dwing?
“Hoekom gaan ons heeltyd kerk toe?” vra ons vierja ri ge 
nuuskierig, halfpad deur ’n gesinsnaweek van ons ge
meente (soos ’n kerkkamp, behalwe dat almal by die huis 
slaap). Sy het nog baie “hoekom”vrae oor alles wat ons 
gedurende dié naweek doen, maar hierdie vraag het ons 
’n bietjie laat nadink oor ’n antwoord. Oor kerkbywo
ning en die gemeentelike lewe wat daarmee saamgaan, 
wil die wêreld ons deesdae voorskryf: Ons moet nie ons 
kinders dwing om kerk toe te gaan of kerkfunksies by te 
woon nie; ons moet eerder bou aan ’n goeie verhouding 
met ons kinders en hulle dan leer van God, sodat hulle 
sélf kerk toe wíl gaan. Bowendien, word vir ons vertel, 
om kinders te dwing om kerk getrou by te woon, kan 
veroorsaak dat hulle in opstand teen die kerk kom en 
dalk die Christelike geloof heeltemal verwerp. Geen 
Christenouer wil dit hê nie.

Om jou kinders te dwing, voel vir baie ouers of hulle hul 
kinders op ’n manier mishandel, maar dwing in hier die 
konteks is eerder ouerleierskap waardeur die ge sag in 
die ouers setel en ouers toesien dat die gesag uit ge voer 
word. Hierdie ouerleierskap vereis dan ook dat ons as 

ouers die regte voorbeeld moet stel. Die opdrag tot 
ouerlike gesag is baie duidelik regdeur die Bybel. Die 
vyfde gebod leer ons om ons vader en moeder te eer 
(vgl. Ex. 20:12) en in beide Kolossense 3:20 en Efésiërs 
6:12 word ons verder geleer dat kinders in alles aan hul 
ouers gehoorsaam moet wees. 

Ons laat ons kinders mos nie self kies of hulle 
skool toe wil gaan, of selfs net sekere periodes 
wil bywoon nie?

Daar kom beslis stadiums in ’n kind se lewe waar hy of 
sy ’n renons in sekere skoolvakke of verpliginge kry, 
maar dan moedig ons hulle tog aan – ja, ons “dwing” 
hulle – om deur te druk. As ons ons kinders dwing om 
wiskunde te leer – al wil hulle dikwels nie – maar hulle 
nie dwing om kerk by te woon nie, wat sê dit van óns 
prioriteite? Die geestelike opvoeding van ons kinders 
behoort ’n groot prioriteit vir alle Christenouers te wees. 
Trouens, dit behoort ons primêre verantwoordelikheid 
te wees. 

Hoekom moet ons kinders deel in die gemeenskap 
van gelowiges?
Om ons kinders te dwing om kerk by te woon is nie 
’n waarborg dat hulle die Here as volwassenes sal volg 
nie; dit voorsien hulle egter van ’n sterk Christelike 

VAN KARSTOELTJIE TOT BESTUURDER

Kinders moet kerk toe gaan
Charlotte Fourie

Oor die gejaagde lewe waarin gesinne hulle in hierdie eeu bevind, hoef ek nie veel te sê nie. Vroegoggend al 
word die motor met kinders en nog wat gelaai en word die pad skool toe en werk toe gevat. Ná skool is daar ge-
woon lik ’n vaste roetine wat stiptelik gevolg moet word om by al die buitemuurse oefeninge en afsprake uit te 
kom. Laatmiddag, wanneer die gesin uiteindelik tuis is, moet daar kosgemaak en huiswerk gedoen word. Waar 
na weke eintlik vir die gesin ’n welverdiende breuk van die besige vyfdaagse siklus moet wees, word hulle in 
werk likheid maande vooruit beplan rondom wedstryde en kompetisies en gedurende toetsreekse en eksamens, 
is naweke ook sommer die belangrikste studietyd.

NOVEMBER 2022  35



fon da ment waarop hulle hul lewe kan bou. Spreuke 
22:6 stel dit so goed: 

Oefen die seun volgens die eis van sy weg; dan sal 
hy, ook as hy oud word, daar nie van afwyk nie. 

Gereelde kerkbywoning het ’n groot en positiewe impak 
op kinders:

1 Dit gee balans
Die leerstelling van populêre kultuur beklemtoon 

materialisme en verskaf baie afleidings en geraas waarin 
geloof vinnig verlore raak. Kerkbywoning verskaf die 
noodsaaklike balans wat die geraas van die moderne 

lewe stil maak. Om kerk en gemeentefunksies by te 
woon, help kinders om hulself in die Woord te veranker.

2 Dit bevorder ’n gevoel van  
gemeenskaplik heid

Deur gereelde kerkbywoning kom kinders in aan ra king 
met “kinders wat soos hulle is” en kan hulle kosbare 
verhoudings ontwikkel en so gemeenskaplike waardes 
deel. Hulle kan ook interaksie hê met volwassenes van 
verskillende generasies wat as rolmodelle en mentors 
kan dien.

3 Gereelde kerkbywoning is gewoontevormend
Kinders wat op ’n konsekwente basis kerk bywoon 

wanneer hulle jonk is, is baie meer geneig om die praktyk 
tot in volwassenheid voort te sit.

Vervolg vanaf bl. 34

en daar is op blatante wyse onwaarhede oor die oor-
log en die Boere opgedis. In een geval is selfs gewys 
hoe ’n Britse soldaat wat water aan ’n gewonde Boer 
gee, net daarna deur hom doodgeskiet is en in ’n ander 
geval hoe vuil Boere ’n Engelse hospitaaltent aanval. 
Verdere voorbeelde kan genoem word, maar hiermee 
word volstaan. Geen won der dat, met sulke blatante 
onwaarhede, daar weldra ’n oorlogskoors en haat in 
Brittanje posgevat het nie.

Daar was wel ook diegene wat nie anti-Boer was nie 
en op ’n nugter wyse die hele aangeleentheid beskou 
het. Onder diegene was Emily Hobhouse en JA Hobson. 
Hier die mense het by wyse van byeenkomste die 
waarheid probeer tuisbring, maar sonder welslae. Die 
oorlogskoors, met sy soeke na wraak, het veroorsaak 
dat sodanige byeenkomste met geweld opgebreek is 
en vanselfsprekend met die risiko daaraan verbonde, 
gestaak is.

JA Hobson het in sy soeke na die waarheid selfs as koe-
rantman in die maande wat dié oorlog voorafgegaan 
het, Suid-Afrika besoek. Talle gesprekke en onderhoude 
het geen bevestiging vir die aantygings wat so gereeld 
in Engeland gemaak word, gebring nie. Hy het bevind 
dat die wette in die ZAR niks verskil het van dié in 

Engeland of Europa nie. Dit het sy vermoedens tydens 
sy skeepvaart na Suid-Afrika bevestig. By hierdie ge-
leentheid is op ’n vraag van Hobson aan ’n prominente 
lid van die Uitlanderbeweging oor die skrikbewind in 
die ZAR die volgende antwoord verstrek: “He smilingly 
explained to me that these out rages and sensational 
grievances were only designed for British consumption; 
that Bri tish ers got what they wanted and did as they 
liked in Johannesburg.”

Hobson se gevolgtrekking oor die hele aangeleentheid 
is maar net ’n bewys van watter enorme rol propaganda 
speel: 

“But I saw literally no indication of the pre
vai ling terrorism and oppression, the in
se cu rity of person and property, charged 
against it, nor did my crossexamination of 
many Outlanders elicit any material support 
for such accusations.” 

Uit die voorgaande, behoort dit nou duidelik te wees 
dat pro pa ganda mense se siening oor sake radikaal 
kan verander.

LIG IN DUISTERNIS

Vir die bordspeletjie, is 244 spreekwoorde en 

